
SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 1 

  

SOALAN OLEH AHLI KAWASAN BAGAN DALAM  

YB. SATEES A/L MUNIANDY 

  
1.   Apakah Dasar Sukan Negeri Pulau Pinang? 

 
(a) Sila nyatakan secara terperinci tentang rancangan 

pembangunan sukan khusus (specific) yang sedang 

dilaksanakan? 

 
(b) Adakah sukan tradisional seperti silat dan silambam diberi 

keutamaan dalam pembangunan sukan Negeri Pulau Pinang? 

Perincikan program dan aktiviti.    

 

 
 

YB. SOON LIP CHEE  

MENJAWAB BAGI PIHAK Y.A.B KETUA MENTERI 

  
1.   Apakah Dasar Sukan Negeri Pulau Pinang? 

 
Kerajaan Negeri Pulau Pinang sedang dalam rancangan untuk 

menyediakan Penang Sports Master Plan yang merangkumi tiga 

aspek, iaitu: 

 



 

2 

ID 1 

(i) pembangunan atlet;  
 

(ii) pembangunan kemudahan / fasiliti sukan; dan  
 

(iii) pembangunan sukan massa / sukan komuniti. 
  

Pada masa yang sama, Kerajaan Negeri juga bekerjasama dengan 

Penang Institute untuk melaksanakan kajian soal selidik untuk 

menyediakan “Indeks Sukan Pulau Pinang” yang akan dapat 

membantu Kerajaan Negeri dalam menyediakan perancangan 

Penang Sports Master Plan yang inklusif kepada semua lapisan 

masyarakat negeri Pulau Pinang.  

 
Manakala, dasar sukan Majlis Sukan Negeri Pulau Pinang adalah 

berteraskan kepada visi Penang2030 di bawah kerajaan negeri 

Pulau Pinang, khususnya inisiatif strategik A4 iaitu “diversify 

recreation, sports, arts and culture facilities” di samping 

berpandukan juga kepada lapan objektif Dasar Sukan Negara 2009 

seperti berikut: 

 
a. Memperkasakan budaya penglibatan dalam sukan dalam 

kalangan masyarakat; 

b. Meningkatkan pengetahuan dan amalan bersukan ke arah 

mewujudkan budaya sukan dalam kalangan masyarakat; 

c. Menggalakkan penyertaan aktiviti sukan yang lebih luas di 

semua peringkat bagi membentuk sebuah masyarakat 

yang berdisiplin dan bersatu padu; 

d. Menyediakan peluang, insentif dan kerjaya bagi memenuhi 

keperluan asasi individu melalui sukan; 

e. Menyediakan kemudahan sukan bagi keperluan pada 

semua peringkat; 

f. Memperkukuh badan dan organisasi sukan dengan 

amalan tadbir urus yang profesional; 

g. Membangunkan sukan sebagai satu industri; dan 

h. Mencapai kecemerlangan peringkat kebangsaan dan 

antarabangsa dengan semangat kesukanan yang tulen. 

 
(a) Mohon nyatakan secara terperinci tentang rancangan 

pembangunan sukan khusus (specific) yang sedang atau 

akan dilaksanakan pada tahun 2020-2021. 

Rancangan Pembangunan Sukan di bawah MSNPP 

merangkumi beberapa aspek. Pembangunan sukan komuniti, 

pembangunan sukan akar umbi, pembangunan sukan prestasi 

tinggi, pembangunan sukan dari segi kebajikan atlet serta 

pembangunan sukan dari segi pengurusan persatuan sukan 

adalah antara fokus utama MSNPP pada ketika ini. Kesemua 

aspek tersebut perlu berjalan seiringan untuk mendapatkan 

hasil yang menyeluruh dari segi pembangunan sukan dan 

pentadbiran sukan. 

 
Antara Rancangan Pembangunan Sukan khusus adalah 

melalui inisiatif Program Sukan Untuk Semua atau Sports for All 

yang bermula pada tahun 2019. Ia adalah satu program 

pembangunan sukan di peringkat komuniti yang sedang 

diteruskan dengan objektif untuk meningkatkan penyertaan 

masyarakat dalam bersukan. Sebanyak 12 jenis sukan telah 

digerakkan dalam tahun 2019 dengan penganjuran 1 sukan 

pada setiap bulan. Perluasan terhadap penganjuran sukan ini 

dikembangkan ke tahun-tahun berikutnya untuk penambahan 

jenis sukan kepada 2 sukan satu bulan pada tahun 2020 dan 

seterusnya 3 sukan satu bulan pada tahun 2021. Walau 

bagaimanapun, penularan Covid-19 telah mengakibatkan 

kebanyakan program yang telah dirancang dan dijadual pada 

tahun 2020 dan tahun 2021 terpaksa ditunda. Hanya 6 program 

diadakan pada tahun 2020 dan tiada program lagi diadakan 

dalam tahun 2021 setakat ini. Penganjuran program sukan 

dijangka akan bermula pada bulan April 2021. 

 
Di samping itu, Majlis Sukan Negeri Pulau Pinang juga telah 

mewujudkan Unit Pembangunan Atlet dan Akar Umbi pada 

bulan  Jun 2020. Unit tersebut diwujudkan untuk menumpu 

kepada program pembangunan atlet di peringkat akar umbi dan 

berfungsi sebagai penjana atlet kepada program prestasi tinggi 

negeri. Di bawah unit tersebut, pelaksanaan program 

pembangunan yang lebih sistematik akan dilaksanakan di 

peringkat akar umbi (7 hingga 12 tahun), Bakat/Tunas Muda 

(13-15 tahun) dan Pelapis (16 hingga 20 tahun). Antara sukan 

yang ingin diberikan perhatian adalah sukan olahraga, di mana 

peningkatan kerjasama dengan Jabatan Pendidikan Negeri di 

peringkat akar umbi akan dilaksanakan. Sukan Pulau Pinang 

(SUKPEN) juga dalam perancangan untuk dikembalikan 

semula pada September 2021 bagi menghangatkan lagi 

kejohanan di peringkat akar umbi. 

 
Bagi rancangan pembangunan sukan di peringkat sukan 

berprestasi tinggi, Majlis Sukan Negeri Pulau Pinang sedang 

bertumpu kepada persediaan atlet ke Sukan Malaysia 

(SUKMA) di Johor yang sepatutnya diadakan pada tahun 2020 

tetapi telah ditundakan ke tahun 2022 disebabkan oleh 

pandemik Covid-19. Program seperti Program Pembinaan Atlet 

dan Motivasi akan dilaksanakan secara berfasa dan berkala. 

Mesyuarat Jawatankuasa Kerja SUKMA akan dilaksanakan 

bersama dengan Persatuan Sukan Negeri, Jurulatih dan pihak 

Majlis Sukan Negeri Pulau Pinang pada setiap suku tahun bagi 

membuat penilaian secara berterusan mengenai tahap 

pertandingan/kejohanan yang bakal disertai oleh atlet-atlet 

negeri untuk memastikan peringkat pertandingan yang disertai 

adalah progresif kepada pembangunan dan persediaan  atlet 

ke SUKMA. 

 
Daripada segi pembangunan kebajikan atlet, Program Penang 

Athlete Career Education (PACE) telah diwujudkan pada tahun 

2020 bertujuan untuk memberikan lebih tumpuan bagi 

membantu atlet-atlet negeri dalam bidang pendidikan, kerjaya 

dan kebajikan. Ini menjadi asas dalam memberikan keyakinan 

dan jaminan masa hadapan kepada atlet-atlet negeri, atlet-atlet 

dalam latihan dan atlet-atlet muda dari peringkat akar umbi 

untuk terus berkecimpung dalam sukan serta menarik masuk 

lebih ramai muka baru dalam sukan. 

 
Pembangunan sukan juga melibatkan pembangunan 

pengurusan persatuan sukan negeri. Dalam pada itu, pihak 

Majlis Sukan Negeri telah memperkenalkan Skim Bantuan 

Pengurusan dan Pentadbiran (SBPP) kepada Persatuan Sukan 

Negeri berteraskan penilaian prestasi pentadbiran dan 

pengurusan persatuan dalam pembangunan sukan secara 

tahunan. Skim tersebut bertujuan untuk memberikan dorongan 

kepada persatuan sukan negeri dalam memastikan 

tanggungjawab mereka sebagai persatuan untuk mentadbir 

urus pembangunan sukan di negeri Pulau Pinang dengan lebih 

kompeten, efektif dan sentiasa dipertingkatkan. 

 
(b) Adakah sukan tradisional seperti silat dan silambam diberi 

keutamaan dalam pembangunan sukan Negeri Pulau 

Pinang & perincian program dan aktiviti untuk sukan-

sukan tersebut. 

Pembangunan sukan, sama ada sukan tradisional atau sukan 

berprestasi tinggi, secara umumnya terletak di bawah 

pengurusan Persatuan Sukan Negeri masing-masing untuk 

mengembangkan dan memajukan sukan tersebut.  

 
Dalam pada itu, Majlis sukan Negeri telah melancarkan Skim 

Bantuan Pengurusan dan Pentadbiran (SBPP) khususnya 

untuk mendorong dan membantu persatuan sukan negeri yang 

merupakan ahli gabungan MSNPP untuk lebih bergiat aktif 

dalam mengembangkan sukan di bawah persatuan masing-

masing. Ini termasuklah sukan silambam dan sukan silat. 

 
Di samping itu, Jawatankuasa MMK Belia dan Sukan juga 

pernah bekerjasama dengan ADUN Batu Uban untuk 

menganjurkan Kejohanan Kabaddi Pantai Pulau Pinang pada 

tahun 2019 di Pantai Batu Ferringhi. 

 
Selain itu, Majlis Sukan Negeri Pulau Pinang juga telah melantik 

dua (2) orang jurulatih penuh masa dan dua (2) orang jurulatih 

sambilan pembangunan bagi sukan silat. Bagi sukan silambam 

pula, Majlis Sukan Negeri Pulau Pinang juga telah melantik 

seorang jurulatih sepenuh masa. 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 2 

  

SOALAN OLEH AHLI KAWASAN AIR ITAM  

YB. JOSEPH NG SOON SIANG 

A  
2.   Apakah rancangan Kerajaan Negeri tentang Program Vaksinasi 

Covid-19 dalam usaha melawan pandemik di Negeri Pulau Pinang? 

AAA 
 

YB. DR. NORLELA BINTI ARIFFIN  

MENJAWAB BAGI PIHAK Y.A.B KETUA MENTERI 

A  
2.   Program Imunisasi Covid19 Kebangsaan (PICK) telah dimulakan 

apabila Perdana Menteri Malaysia menerima imunisasi pada 24hb 

Februari 2021. Objektif PICK ialah: 

1. Melindungi petugas barisan hadapan daripada Jangkitan 

COVID-19 dan mengelakkan sistem kesihatan dan 

keselamatan daripada lumpuh. 

2. Melindungi populasi Malaysia berisiko tinggi daripada mortality 

dan morbidity akibat Jangkiatan COVID-19. 

3. Membentuk perlindungan kelompok dalam kalangan populasi 

Malaysia bagi membolehkan sektor ekonomi beroperasi. 

4. Mengawal wabak dan Kawasan berisiko tinggi bagi 

mengurangkan transmisi jangkitan COVID-19 dalam komuniti, 

PICK dilaksanakan dalam 3 Fasa, Fasa 1 bagi barisan hadapan, 

Fasa 2 imunisasi untuk Warga Emas dan populasi yang mempunyai 

co-morbids. Manakala Fasa 3 adalah populasi umum yang berumur 

18 tahun keatas. 

 
Sehubungan dengan itu Kerajaan Negeri Pulau Pinang 

bekerjasama dengan Kerajaan Persekutuan melalui Badan 

Bertindak Imunisasi Covid19 atau Covid19 Immunisation Task 

Force (CITF). CITF peringkat negeri dipengerusikan oleh YB Dato 

Setiausaha Kerajaan Negeri, EXCO Kesihatan bersama dengan 

Urusetia yang terdiri daripada MKN, MOSTI dan Jabatan Kesihatan 

Negeri Pulau Pinang. 

 
Sasaran Kerajaan adalah 70% penduduk negara menerima vaksin 

Covid19 Kerajaan memberi sepenuh sokongan bagi menjayakan 

PICK yang melibatkan 1.3 juta rakyat Pulau Pinang, warganegara 

dan bukan warganegara. Program ini diberikan secara percuma 

kepada semua rakyat. Bagi negeri Pulau Pinang berdasarkan 

anggaran dari Jabatan Statistik Malaysia (DOSM), Fasa 1 

melibatkan 31,005 orang, Fasa 2 460,800 warga emas dan pesakit 

komorbid dan 892,700 bagi populasi berumur 18 tahun keatas. 

 
Bagi menjalankan PICK, pada Fasa 1, dua puluh satu (21) buah 

Pusat Pemberian Vaksin (PPV) telah dikenalpasti bagi memberikan 

imunisasi kepada anggota barisan hadapan. Sembilan belas (19) 

adalah di fasiliti Kementerian Kesihatan dan dua (2) di hospital 

swasta.  

Manakala bagi Fasa 2 dan Fasa 3, sehingga kini kerajaan negeri 

telah dimaklumkan bahawa dua puluh dua (22) buah Pusat 

Pemberian Vaksin (PPV) telah dikenalpasti bagi memberikan 

imunisasi kepada anggota barisan hadapan. Dua belas (12) adalah 

di fasiliti Kementerian Kesihatan, lima (5) di hospital swasta dan 

tujuh (7) di klinik kesihatan. Selain daripada itu, setiap daerah telah 

mengenalpasti dua dewan bagi memberi imunisasi skala besar di 

daerah masing-masing. Gerak kerja di lapangan dibawah 

tanggungjawab CITF peringkat daerah yang diketuai oleh Pegawai 

Daerah. 

Bekalan vaksin disediakan oleh Kerajaan Persekutuan dan 

diagihkan berdasarkan populasi negeri. Beberapa jenis vaksin telah 

dikenalpasti bagi memenuhi keperluan imunisasi di seluruh negara. 

Rakyat tidak boleh memilih jenis vaksin yang diberikan kepada 

mereka. Sehingga Februari 2021, Malaysia telah mendapat akses 

bekalan vaksin COVID-19 sebanyak 66.7 juta dos melalui Fasiliti 

COVAX dan pembelian awal daripada 5 pengeluar vaksin COVID-

19. 5 vaksin tersebut adalah: 

 
Vaksin Pfizer-BioNTech, Vaksin AstraZeneca, Vaksin Sinovac, 

Vaksin CanSinoBIO dan Vaksin Sputnik V. 

Kementerian Kesihatan Malaysia memberi jaminan memastikan 

segala keperluan rangkaian sejuk (cold chain) bagi memastikan 

kualiti vaksin dijaga dengan baik.  

 
Sehubungan dengan itu, Kerajaan Negeri akan Bersama 

menjayakan PICK bagi rakyat Pulau Pinang. 

SESI LIBAT URUS AHLI MAJLIS MESYUARAT KERAJAAN NEGERI 

(EXCO) BERSAMA AHLI DEWAN UNDANGAN NEGERI (ADUN) 

PULAU PINANG 2021 
 

PERKARA : 3 

  

SOALAN OLEH AHLI KAWASAN PERMATANG BERANGAN  

YB. NOR HAFIZAH BINTI OTHMAN 

  
3.   PANDEMIK  COVID-19: 

 
1. Peruntukan mengikut kategori yang dibelanjakan bagi membantu 

rakyat yang terkesan Perincikan akibat pandemik Covid-19 

sepanjang 2020. 

 
2. Apakah perancangan Kerajaan Negeri dalam mengawal 

penularan kes Covid-19 yang semakin meningkat di Pulau 

Pinang? 

 
3. Bagaimanakah persediaan Kerajaan Negeri dalam membantu 

melancarkan proses pengagihan vaksin kepada penduduk Pulau 

Pinang? 

JAWAPAN OLEH Y.A.B KETUA MENTERI 

SC  
3.   JAWAPAN SOALAN 1: 

1. Kerajaan Negeri telah menyediakan peruntukan sejumlah 

RM174.52 juta untuk Pakej Bantuan Khas (Penang Lawan COVID-

19) atau Pakej Bantuan Rakyat Pulau Pinang.  

Bagi tahun 2020, peruntukan telah disediakan dalam tiga (3) fasa, 

iaitu Fasa 1, Fasa 2 dan Fasa 2.1 dengan jumlah peruntukan 

sebanyak RM155.23 juta. Setakat ini, bagi tahun 2021 peruntukan 

telah disediakan dalam dua (2) fasa, iaitu dengan jumlah peruntukan 

sebanyak RM19.29 juta. Peruntukan yang telah disalurkan di dalam 5 

fasa agihan adalah seperti berikut: 

  

Pakej Bantuan Khas 

(Penang Lawan COVID-19) 

Peruntukan 

(RM juta) 

1. Fasa 1 75.06 

2. Fasa 2 76.07 

3. Fasa 2.1 4.10 

4. Fasa 3.0 10.88 

5. Fasa 3.1 8.41 

  Jumlah Keseluruhan RM174.52 

Pecahan kategori bantuan di bawah Pakej Bantuan Khas (Penang 

Lawan COVID-19) mengikut Fasa adalah seperti di Lampiran. 

 

JAWAPAN SOALAN 2: 

Sehingga 16 Mac 2021, Pulau Pinang telah melaporkan sejumlah 

13,749 kes COVID-19. 

Strategi untuk mengawal penularan kes COVID-19 di Pulau Pinang 

termasuk meningkatkan kesedaran orang awam tentang ancaman 

Pandemik COVID-19. 

• Pendidikan kesihatan berterusan kepada masyarakat setempat 

tentang keperluan mematuhi Standard Operating Procedur 

(SOP) serta mengamalkan normal baharu bagi mencegah 

penularan COVID-19 dalam komuniti, juga mengenai penyakit 

COVID-19, gejala dan kumpulan berisiko tinggi; 

• Pihak Kerajaan Negeri juga telah memulakan Program 

Pemerkasaan Komuniti dan Agen Basmi COVID-19 (ABC-19) 

yang mana rondaan dibuat oleh pelbagai agensi kerajaan di 

tempat-tempat tumpuan awam; 

• Majikan dan Pengusaha syarikat/industri juga digesa agar lebih 

peka dan memastikan SOP di tempat kerja masing-masing 

dipatuhi; 

• Penguatkuasaan dilaksanakan secara operasi bersepadu 

melibatkan pihak Polis Diraja Malaysia (PDRM), Jabatan 

Kesihatan Negeri Pulau Pinang (JKNPP), pihak berkuasa 

tempatan (PBT), Kementerian Perdagangan Antarabangsa dan 

Industri (MITI) dan Kementerian Perdagangan Dalam Negeri 

Dan Hal Ehwal Pengguna (KPDNHEP) melalui pemeriksaan 

terhadap premis; di mana pengeluaran kompauan, penutupan 

premis dan/atau tindakan pendakwaan dibuat berdasarkan 

ketidakpatuhan yang dilakukan. 

• Bagi pihak JKNPP pula, 

1. Pemantauan berterusan melalui Survelan Influenza-like-illness 

(ILI) dan COVID-19. Mengesan awal sebarang penularan 

jangkitan COVID-19 dalam komuniti dan siasatan ke atas kes-

kes yang dilaporkan terutama melibatkan premis yang 

mempunyai pekerja/penghuni ramai; 

2. Penilaian risiko terhadap premis/kawasan/lokaliti terlibat; 

3. Pengesanan kontak rapat bagi setiap kes yang dikesan. 

   

JAWAPAN SOALAN 3: 

Badan Bertindak Imunisasi COVID-19 (CITF) Peringkat Negeri Pulau 

Pinang yang dipengerusikan oleh YB Dato’ SUK Negeri telah 

mengatur persiapan yang diperlukan di peringkat daerah. Pegawai 

Daerah sebagai peneraju di peringkat lapangan telah membentuk 

pasukan bagi menjayakan Program Imunisasi COVID-19 

Kebangsaan (PICK) Bersama-sama Pegawai Kesihatan Daerah. Bagi 

menggalakan orangramai mendaftar : 

1. Pembentukan Jawatankuasa di daerah yang bertindak sebagai 

pemudahcara untuk memggalakkan orang awam mendaftar 

PICK; 

2. Membuka pendaftaran di semua klinik dan hospital kerajaan; 

3. Membentuk pasukan outreach. 

Bagi menjalankan PICK, pada Fasa 1, 21 buah Pusat Pemberian 

Vaksin (PPV) telah dikenal pasti bagi memberikan imunisasi kepada 

anggota barisan hadapan. 19 adalah di fasiliti Kementerian Kesihatan 

(KKM) dan dua (2) membabitkan hospital swasta. Manakala bagi 

Fasa 2 dan 3, setiap daerah masing-maisng telah mengenal pasti dua 

dewan bagi memberi imunisasi skala besar membabitkan Kawasan-

kawasan berkaitan. Gerak kerja di lapangan di bawah tanggungjawab 

CITF peringkat daerah yang diketuai oleh Pegawai Daerah. 

Bekalan vaksin disediakan oleh Kerajaan Persekutuan dan diagihkan 

berdasarkan populasi negeri. Beberapa jenis vaksin telah dikenal 

pasti bagi memenuhi keperluan imunisasi di seluruh negara. Rakyat 

tidak boleh memilih jenis vaksin yang diberikan kepada mereka. 

Sehingga Februari 2021, Malaysia telah mendapat akses bekalan 

vaksin COVID-19 sebanyak 66.7 juta dos melalui Fasiliti COVAX dan 



6 
ID 3 

pembelian awal daripada lima (5) pengeluar vaksin COVID-19. Lima 

(5) jenis vaksin tersebut adalah: 

(i) Vaksin Pfizer-BioNTech;  

(ii) Vaksin AstraZeneca;  

(iii) Vaksin Sinovac;  

(iv) Vaksin CanSinoBIO; dan  

(v) Vaksin Sputnik V. 

KKM dalam pada itu telah memberi jaminan memastikan segala 

keperluan rangkaian sejuk (cold chain) dipenuhi bagi memastikan 

kualiti vaksin dijaga dengan baik. 

Sehubungan itu, Kerajaan Negeri akan bersama menjayakan PICK 

demi kepentingan rakyat Pulau Pinang. 

 



                  FASA 1

ANGGARAN 

PERUNTUKAN

PERBELANJAAN 

SEBENAR

(RM) (RM)

1 One-off RM500 kepada peniaga dan penjaja berlesen 7,072,000.00 5,728,000.00

2
Bekalan peralatan keselamatan diri (face mask, hand 

sanitizer  dll.)
10,000,000.00 8,416,587.00

3
Bantuan tunai one-off kepada pesakit COVID-19 Pulau 

Pinang
300,000.00 46,500.00

4 One-off RM500 kepada pemandu pelancong berdaftar 685,000.00 375,500.00

5
One-off RM500 kepada penerima bantuan Jabatan 

Kebajikan Masyarakat dan AES dibawah BPEN
9,328,500.00 9,373,500.00

6

Penambahan RM200 dalam wang insentif tahunan 

kepada penarik beca dan upfront  RM300 (April, Mei, 

Jun)

63,600.00 94,500.00

LAPORAN PERUNTUKAN DAN PERBELANJAAN PAKEJ BANTUAN KHAS (PENANG LAWAN COVID-19)

Kemaskini sehingga 31 Disember 2020

BIL. PAKEJ BANTUAN



7

Penambahan RM200 dalam wang insentif tahunan 

kepada pemandu teksi dan  upfront  RM300 (bayaran 

fasa 2)

449,600.00 1,110,500.00

8 One-off RM300 kepada pemandu e-hailing 3,000,000.00 2,517,000.00

9 Bantuan kewangan khas kepada masjid dan surau 495,000.00 464,000.00

10
Bantuan Khas Kewangan one-off RM300 kepada 

kakitangan barisan hadapan kedua-dua PBT
1,437,300.00 1,494,900.00

11

Bantuan Khas Kewangan one-off RM300 kepada 

10,511 kakitangan barisan hadapan jabatan 

persekutuan.

3,300,000.00 2,414,400.00

12 Peruntukan khas RM30,000 kepada setiap ADUN 1,200,000.00 1,200,000.00

13

Pinjaman Tanpa Faedah Kelangsungan Perniagaan 

Pulau Pinang (Penang Business Continuity Zero Interest 

Loan)

30,000,000.00 28,720,000.00

14
Bantuan zakat sebanyak RM3 juta kepada golongan 

asnaf
3,000,000.00 3,000,000.00

15

Pengecualian sewa bulanan Rumah Sewa Kerajaan 

Negeri (RSKN) dan Projek Perumahan Rakyat (PPR) 

kelolaan Kerajaan Negeri

932,844.00 932,844.00



16
Pengecualian sewa premis-premis perniagaan Kerajaan 

Negeri dan pihak berkuasa tempatan (PBT)
1,610,000.00 1,610,000.00

17

Penangguhan tempoh pembayaran kepada Kerajaan 

Negeri bagi cukai tanah/petak, byrn skim sewa beli 

RSKN dan pinjaman (SPH, TUT dan penuntut) 

- -

JUMLAH 72,873,844.00 67,498,231.00

Kelulusan Tambahan

18
Pegawai Penyelaras Khas Parlimen Tasek Gelugor/ 

Kepala Batas dan Balik Pulau (YAB KM)
60,000.00 60,000.00

19
Pengawai Penyelaras KADUN Penaga, Sungai Dua dan 

Permatang Berangan (YAB KM)
90,000.00 90,000.00

20 Bantuan untuk pelarian Rohingya (NGO) 100,000.00 100,000.00

21
Peruntukan kepada Pg Science Cluster untuk 

menyediakan facemask bagi petugas barisan hadapan
60,000.00 60,000.00

22
Bantuan Barang Keperluan Harian kepada rakyat yang 

kurang berkemampuan
1,032,500.00 1,032,500.00



23

Bantuan Khas Kewangan one-off RM300 kepada 

kakitangan barisan hadapan Bhgn. Perumahan, 

PSUKPP

15,300.00 15,300.00

24
Peruntukan Makanan dan Minuman Petugas Ops 

COVID-19 PDRM
120,000.00 120,000.00

25
Bantuan Khas Kewangan one-off  RM500 kepada 

pengusaha kuda
4,500.00 4,500.00

26
Bantuan Khas Kewangan one-off  RM200 kepada 

pemandu bas dan upfront  RM300 bayaran Fasa 2
260,500.00 231,500.00

27
Pembelian Face Mask bagi perlindungan dan Mitigasi 

ancaman COVID-19
35,000.00 35,000.00

28
Projek Penyediaan Makmal Minilab di Lapangan 

Terbang Antarabangsa Bayan Lepas
186,100.00 90,000.00

29
Peruntukan kepada Kelab PDRM untuk pembelian 

khemah semasa tempoh PKPB
225,000.00 225,000.00

JUMLAH 2,188,900.00 2,063,800.00

JUMLAH KESELURUHAN 75,062,744.00 69,562,031.00



                                            FASA 2

BIL CADANGAN INSENTIF/BANTUAN
IMPLIKASI KEWANGAN 

(RM)
BELANJA SEBENAR (RM)

1 Rebat bagi cukai taksiran tahun 2020 47,311,854.20 47,311,854.20

2

Bantuan Khas Kewangan sebanyak RM500 secara one-off 

penjaja/penggerai yang berniaga dalam kompleks makanan/ kedai 

persendirian (shoplot).

1,551,500.00 835,000.00

3

Bantuan Khas Kewangan sebanyak RM500 secara one-off kepada

penjaja/penggerai yang mempunyai tagging dan berdaftar dengan

PBT.

2,833,000.00 793,000.00

Bantuan Khas Kewangan sebanyak RM300 secara one-off kepada

kakitangan barisan hadapan yang terlibat dalam menangani wabak

COVID-19.

Polis DiRaja Malaysia

Angkatan Tentera Malaysia

Angkatan Pertahanan Awam

RELA 

VETERAN ASKAR WATANIAH 

BOMBA 

PSUKPP (Pengawal Keselamatan) 

Bantuan Khas Kewangan sebanyak RM300 secara one-off  kepada ahli 

MPKK dan JPWK sebagai penghargaan dalam usaha membantu 

kerajaan negeri membendung penularan wabak Covid 19.5 1,815,000.00 1,014,900.00

LAPORAN PERBELANJAAN PAKEJ BANTUAN KHAS FASA 2 (PENANG LAWAN COVID-19)

Kemaskini sehingga 31 Disember 2020

4 1,853,700.00 1,917,000.00



MPKK (364)

JPWK (40)

6
Bantuan Khas Kewangan sebanyak RM500 secara one-off  kepada 

pemandu bas/van persiaran, kereta sewa / limosin pelancongan. 
165,500.00 175,500.00

7
Bantuan Khas Kewangan sebanyak RM300 secara one-off kepada

pengusaha lancang air (watercraft operator ) di Pulau Pinang. 
6,900.00 6,300.00

8

Peruntukan RM200,000 untuk pelaksanaan Show Penang, sebuah

projek bagi membangunkan kandungan digital (digital content) sektor

seni, budaya dan warisan yang pertama dalam negara.

200,000.00 49,330.00

Bantuan Khas Kewangan sebanyak RM500 secara one-off  kepada 

pengusaha taska dan pusat jagaan kanak-kanak yang berdaftar 

dengan Jabatan Masyarakat dan tadika yang berdaftar dengan 

Jabatan Pendidikan Negeri Pulau Pinang

TADIKA (BPEN)

TASKA (JKMPP)

Pusat Jagaan Kanak-kanak (JKMPP)

10

Peruntukan RM100,000 kepada pertubuhan bukan kerajaan (NGO) 

dan individu yang membantu masyarakat Pulau Pinang menangani 

masalah keganasan rumah tangga.

100,000.00 65,000.00

11
Bantuan Khas Kewangan sebanyak RM400 secara one-off  kepada 

Nelayan Pesisir Pantai (Zon A) 2,325,600.00 1,599,600.00

12 Bantuan kotak insulasi (RM180) kepada 250 nelayan darat/sungai 45,000.00 38,750.00

9 322,500.00 247,000.00

5 1,815,000.00 1,014,900.00



13
Insentif makanan ternakan bagi penternak tradisional untuk komoditi 

unggas, ruminan dan babi.
200,147.00 200,001.50

14
Pinjaman Tanpa Faedah Kelangsungan Perniagaan Pulau Pinang 

(Penang Business Continuity Zero Interest Loan) - Pelancongan
10,000,000.00 2,585,000.00

15 Bantuan Zakat 5,000,000.00 1,884,500.00

16
Pengecualian Kadar Sewaan dan Pajakan bagi Projek-projek CMI dan 

SSI bagi bulan April dan Mei 2020
271,926.00 271,926.00

17
Diskaun dan Pengecualian Kadar Sewaan bagi bulan April, Mei dan 

Jun 2020 bagi premis-premis tertentu milik PDC
1,030,000.00 1,030,000.00

18

Konsesi sewa kepada 24 lot komersial Perbadanan Bukit Bendera 

Pulau Pinang untuk setengah bulan pada Januari dan Februari 2020, 

dan sepenuhnya untuk Mac, April dan Mei 2020. Bantuan one-off 

RM500 kepada pengendali servis jip di Bukit Bendera.

448,253.00 448,253.00

19
Pengecualian Sewa Bulanan RSKN dan PPR untuk bulan Jun dan 

Julai 2020
516,000.00 516,000.00

20

Pengecualian bayaran sewa bagi unit kedai dibawah pengurusan 

Bahagian Perumahan Kerajaan Negeri untuk bulan Mei, Jun dan Julai 

2020

76,741.00 76,741.00

Jumlah 76,073,621.20 61,065,655.70



                                          FASA 2.1 
       

LAPORAN PAKEJ BANTUAN RAKYAT PULAU PINANG (PENANG LAWAN COVID-19) FASA 2.1 

                                              KEMAS KINI SEHINGGA 31 DISEMBER 2020 
        

BIL CADANGAN INSENTIF/BANTUAN 
ANGGARAN 
IMPLIKASI 

KEWANGAN (RM) 

BELANJA SEBENAR                
(RM) 

1 
Bantuan Khas Kewangan one-off RM500 kepada 
pengusaha kantin sekolah berdaftar di Pulau Pinang 

219,500.00 231,000.00 

2 
Bantuan Khas Kewangan one-off RM500 kepada 
syarikat penganjur acara (event management) di Pulau 
Pinang 

100,000.00 80,000.00 

3 
Bantuan Khas Kewangan one-off RM1,000 kepada 
Pertubuhan Rumah Ibadat Bukan Islam 

1,711,000.00 601,000.00 

4 
Bantuan Khas Kewangan one-off RM500 kepada 
Pertubuhan/ Persatuan yang aktif dan berdaftar 
dengan ROS di Pulau Pinang. 

1,740,500.00 317,000.00 

5 
Bantuan Khas Kewangan one-off RM500 bagi 
pengusaha penjual akhbar dan buku Pulau Pinang 

75,000.00 121,500.00 

6 
Bantuan Khas Kewangan one-off RM500 bagi 
Persatuan Belia Pulau Pinang 

257,500.00 6,000.00 

  JUMLAH KESELURUHAN (RM) 4,103,500 1,356,500.00 

 



             FASA 3

Anggaran 

Peruntukan

Perbelanjaan 

Sebenar

(RM) (RM)

Bantuan Khas Kewangan one-off RM500 kepada:

iv) peniaga pasar tani (FAMA)

2 Bantuan Khas Kewangan one-off  RM200 kepada penarik beca. 57,600.00 27,400.00

3
Bantuan Khas Kewangan one-off  RM500 kepada pengusaha kantin 

sekolah berdaftar di Pulau Pinang
231,000.00 217,000.00

Bantuan Khas Kewangan one-off  RM500 kepada peniaga yang berlesen 

dengan Pihak Berkuasa Tempatan (PBT) :

4 1,464,500.00         327,000.00 
i) perkhidmatan gunting rambut/salun rambut;

ii) perkhidmatan salun kecantikan dan spa; 

iii) perkhidmatan pusat refleksologi; dan

iv) perkhidmatan bekam

1 7,356,000.00      7,198,500.00 

i) peniaga dan penjaja berlesen;

ii) penjaja/penggerai yang berniaga dalam kompleks  makanan/kedai 

persendirian (shoplot);

iii) penjaja/penggerai yang mempunyai tagging dan berdaftar dengan 

Pihak Berkuasa Tempatan (PBT); dan

CADANGAN PAKEJ BANTUAN KHAS (PENANG LAWAN COVID-19) FASA 3 

KEMASKINI SEHINGGA 9 MAC 2021

Bil. CADANGAN BANTUAN



Anggaran 

Peruntukan

Perbelanjaan 

Sebenar

(RM) (RM)

KEMASKINI SEHINGGA 9 MAC 2021

Bil. CADANGAN BANTUAN

5

Peruntukan Khas RM30,000 kepada semua ADUN, Ahli Parlimen 

Kerajaan Negeri, ADUN Angkat, Pegawai Penyelaras KADUN dan 

Pegawai Penyelaras Khas Parlimen untuk membantu rakyat yang terkesan 

dengan PKP 2.0

1,770,000.00 1,680,000.00

JUMLAH 10,879,100.00      9,449,900.00 

FASA 3.1 
 

PAKEJ BANTUAN KHAS FASA 3.1 (PENANG LAWAN COVID-19) 
 

BIL. INSENTIF/BANTUAN 
ANGGARAN 
PENERIMA 

IMPLIKASI 
KEWANGAN 

(RM) 

JABATAN/ 
AGENSI 

PELAKSANA 

1. 
Geran pensijilan halal berjumlah RM320 kepada usahawan mikro 
baharu dan sedia ada melalui Penang Halal International. 
 

900 
288,000 

 

BPEN/ Penang 
Halal 

International 
(PHI) / 

JHEAIPP  

2. 

Bantuan Khas kewangan RM1,000 secara one-off kepada SME 
yang berdaftar dengan SME Association Malaysia (SAMENTA) 
 
Membantu SME untuk membiayai sebahagian kos pendigitalan 
operasi dalam usaha meningkatkan penyertaan SME dalam B2B 
marketplace. 

1,000 1,000,000 BPEN 

3. 

Bantuan khas kewangan RM500 secara one-off kepada 
pengusaha kegiatan sukan dan aktiviti kecergasan yang 
berdaftar dengan PBT. 
 
a) MBPP – 86 penerima 
b) MBSP – 108 penerima 
Pembaharuan lesen dibenarkan sehingga 31 Mac 2021. 

194 97,000 
BKT 

 (MBPP & 
MBSP) 

4. 

Bantuan khas kewangan RM500 secara one-off kepada 
pengendali perkhidmatan Mobile SPA. 
 
Berdaftar dengan SSM walaupun tidak mempunyai premis 
perniagaan (tidak berlesen dengan PBT).  
Kawasan perkhidmatan Mobile SPA di dalam negeri Pulau Pinang. 
 
 

63 31,500 
BKT  

(MBPP & 
MBSP) 

BIL. INSENTIF/BANTUAN 
ANGGARAN 
PENERIMA 

IMPLIKASI 
KEWANGAN 

(RM) 

JABATAN/ 
AGENSI 

PELAKSANA 

5. 

Insentif makanan ternakan bagi penternak tradisional untuk 
komoditi unggas, ruminan dan babi di bawah seliaan Jabatan 
Perkhidmatan Veterinar Negeri 
 

Bil. Komoditi 

Bilangan 
Penternak 
Berskala 

Kecil 

Jenis 
Bantuan 
(Bekalan 
Makanan) 

Kos 
Bekalan 
Makanan 

(RM) 

Jumlah 
(RM) 

1 Unggas 150 Grower 
 

480.00 72,000.00 

2 Ruminan 
besar 
(Lembu/ 
kerbau) 

499 PKC dan 
Bata 
Garam  

440.00 
+100.00 

269,460.00 

3 Ruminan 
kecil 
(Kambing/ 
Biri-biri) 

396 Pellet dan 
Bata 
Garam 

434.00 
+ 

100.00 

211,464.00 

4 Babi 43 Grower 500.00 21,500.00 

JUMLAH 1,088 - - 574,424.00  

1,088 574,424 
Jabatan 

Perkhidmatan 
Veterinar 

6. 
Bantuan Khas Kewangan RM500 secara one-off kepada 
pemandu bas/van persiaran, kereta sewa / limosin 
pelancongan. 

351 175,500 BPEN 

7. Bantuan Khas Kewangan RM500 secara one-off kepada 
pemandu pelancong berdaftar. 

1,367 683,500 BPEN 

8. 
Bantuan Khas Kewangan RM500 secara one-off kepada 
pengusaha lancang air (watercraft operator) di Pulau Pinang. 

23 11,500 BPEN  

BIL. INSENTIF/BANTUAN 
ANGGARAN 
PENERIMA 

IMPLIKASI 
KEWANGAN 

(RM) 

JABATAN/ 
AGENSI 

PELAKSANA 

9. 
Bantuan Khas Kewangan RM500 secara one-off kepada 
pengusaha kuda rekreasi Pulau Pinang. 

9 4,500 BPEN 

10. 
Bantuan khas kewangan RM500 secara one-off kepada 
pengusaha kantin dan kafeteria di IPTA/IPTS/Kolej/Institut 
Latihan 

500 250,000 
Bahagian 
Khidmat 

Pengurusan 

11. 
Bantuan Peralatan Kesihatan Dan Penyediaan Kelengkapan 
Program Imunisasi COVID-19 Negeri Pulau Pinang 

- 2,000,000 
Bahagian 
Khidmat 

Pengurusan 

12. 
Bantuan khas kewangan RM5,000 secara one-off kepada pusat 
jagaan kanak-kanak / warga emas/ OKU /perlindungan wanita  di 
Pulau Pinang 

104 520,000 
Jabatan 

Kebajikan 
Masyarakat 

13. 
Bantuan khas kewangan RM1,000 secara one-off kepada Tourist 
Attraction Operators. 

60 60,000 BPEN 

14. 
Bantuan khas kewangan RM1,000 secara one-off kepada kuil-kuil 
yang berdaftar dibawah Jabatan Pendaftaran Pertubuhan 
Malaysia 

83 83,000 
BPEN/ 

Lembaga 
Wakaf Hindu 

15. 

Bantuan khas kewangan RM1,000 secara one-off kepada Rumah 
Ibadat Bukan Islam yang berdaftar dibawah Jabatan Pendaftaran 
Pertubuhan Malaysia 
 

Bil. Jenis RIBI Jumlah RIBI 

1 Tokong 492 

2 Gereja 45 

3 Gurdwara 2 

Jumlah Besar 539 

 
   

539 539,000 BPEN 

BIL. INSENTIF/BANTUAN 
ANGGARAN 
PENERIMA 

IMPLIKASI 
KEWANGAN 

(RM) 

JABATAN/ 
AGENSI 

PELAKSANA 

16. 
Bantuan khas kewangan RM1,000 secara one-off kepada surau 
berdaftar dibawah JHEAIPP 

600 600,000 JHEAIPP 

17. 
Bantuan khas kewangan RM500 secara one-off kepada guru-
guru sekolah agama rakyat berdaftar dibawah JHEAIPP 

935 467,500 JHEAIPP 

18. 
Bantuan khas kewangan RM500 secara one-off kepada 
Pemegang Tauliah Mengajar yang berdaftar dan diperakukan 
oleh JHEAIPP 

55 27,500 JHEAIPP 

19. 
Program kerjasama pintar dengan penyedia platform 
marketplace digital commerce 

15,000 1,000,000 BPEN/ PHI 

 JUMLAH KESELURUHAN 22,871 8,412,924   

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 
 

PERKARA : 4 

  

SOALAN OLEH AHLI KAWASAN PERMATANG BERANGAN  

YB. NOR HAFIZAH BINTI OTHMAN 

A  
4.   Industri Pelancongan Pasca Covid-19: 

 
1. Apakah pelan yang dirangka oleh Kerajaan Negeri bagi 

membantu sektor pelancongan yang terjejas akibat Covid-19? 

 
2. Bagaimanakah usaha Kerajaan Negeri dalam 

mengkomersialkan barangan ekonomi kreatif seperti 

kraftangan, barangan rotan dan sebagainya? 

 
3. Apakah bentuk bantuan yang disediakan kepada pengusaha 

kemderaan pelancongan dan industri perhotelan yang 

terkesan? 

Aaa 
 
  

YB. YEOH SOON HIN  

MENJAWAB BAGI PIHAK Y.A.B KETUA MENTERI 

A  
4.   1. Apakah pelan yang dirangka oleh Kerajaan Negeri bagi 

membantu sektor pelancongan yang terjejas akibat Covid-19? 

Pelbagai tindakan telah dan sedang diambil oleh Kerajaan Negeri 

Pulau Pinang untuk membantu penggiat-penggiat industri 

pelancongan agar mereka tidak ketinggalan iaitu dengan merangka 

dua (2) bentuk pelan iaitu pelan jangka masa pendek dan jangka 

masa panjang. Berhubung pelan jangka masa pendek bantuan 

diberikan dalam bentuk kewangan seperti bayaran wang tunai dan 

pinjaman tanpa faedah sebagai langkah persediaan mereka untuk 

meneruskan kelangsungan industri ini sementara mewujudkan 

permintaan domestik serta mempromosikan Pulau Pinang sebagai 

destinasi pelancongan yang selamat. Manakala untuk pelan jangka 

masa panjang pula, Kerajaan Negeri akan memberikan lebih 

tumpuan terhadap peningkatan permintaan perjalanan ke Pulau 

Pinang dengan meneruskan kempen pemasaran ke luar negeri dan 

antarabangsa bagi memulihkan keadaan seperti sedia kala. Melalui 

langkah ini, ia dapat mengurangkan kerugian, mendorong 

permintaan yang lebih tinggi, meningkatkan ekonomi serta 

memastikan ketahanan industri pelancongan. Oleh itu, bantuan dan 

sokongan yang diberikan oleh Kerajaan Negeri Pulau Pinang 

memainkan peranan penting dalam kelangsungan sektor 

pelancongan. Pada masa yang sama, Kerajaan Negeri Pulau 

Pinang turut menggalakkan penggiat pelancong untuk lebih inovatif 

pada masa ini untuk menarik pelancong. 

Pelan Tindakan Pemulihan Pelancongan (Tourism Recovery 

Action Plan) 

Pelan pemulihan Pelancongan Pulau Pinang telah dimulakan pada 

Februari 2020 bersama-sama dengan pengiat-pengiat pelancongan 

di Pulau Pinang. Terdapat beberapa perbincangan dianjurkan 

bersama dengan pengiat-pengiat pelancongan oleh Pejabat 

PETACE, di mana input–input yang dikumpulkan dalam 

perbincangan tersebut dirumuskan dalam rancangan pemulihan. 

Dalam pelan tindakan tersebut, perancangan telah dibahagikan 

kepada tiga (3) tahap seperti berikut:  

Tindakan Segera (Immediate Action) 

Strategi Emosi 

Fasa berkeinginan dan merancang perjalanan merupakan fasa yang 

penting dalam mengembalikan keyakinan dan keinginan pelancong 

untuk memulakan aktiviti melancong selepas krisis Covid-19. 

Bekerjasama dengan penggiat industri pelancongan seperti hotel 

penginapan, tempat tarikan, ejen pelancongan untuk mengadakan 

pakej pelancongan di Pulau Pinang yang lumayan untuk pasaran 

domestik merupakan satu inisiatif yang memberikan impak positif 

kepada sektor pelancongan. Antara kempen–kempen yang 

dilaksanakan semasa fasa ini adalah seperti berikut:  

1. Kempen media sosial 

Sejak permulaan penularan wabak Covid-19 ini, Penang 

Global Tourism (PGT) lebih fokus kepada usaha untuk 

mempromosikan Pulau Pinang sebagai destinasi 

pelancongan melalui media sosial. Bagi memastikan Pulau 

Pinang kekal sebagai destinasi pelancongan utama pilihan 

pelancong, PGT telah meningkatkan kekerapan hantaran 

(posting) dalam media sosial sehingga berakhirnya Perintah 

Kawalan Pergerakkan Pemulihan (PKPP). Pada masa kini, 

saluran media sosial PGT telah merangkumi saluran seperti 

Facebook, Instagram, Linkedin, Youtube, Youku, Weibo, 

Wechat dan TikTok. 

Selain itu, PGT juga telah menjalankan pengiklanan di media 

sosial untuk menggalakkan pelancongan domestik ke Pulau 

Pinang. Pengiklanan tersebut akan menonjolkan 

keistimewaan Pulau Pinang termasuk makanan tempatan, 

gaya hidup, alam semula jadi, pengembaraan, budaya dan 

warisan. Pengiklanan di media sosial akan dipaparkan di 

laman web penangtraveldeals.com di mana pembelian pakej 

secara langsung dengan penggiat-penggiat pelancongan 

yang berkenaan dapat dilaksanakan. 

2. Kempen “Yes, This is Penang & Penang Through Lenses” 

Kempen ini akan menggalakkan lawatan semula (revisitation) 

ke Pulau Pinang, di mana ia menumpukan kepada pemasaran 

destinasi seperti Seberang Perai, Balik Pulau dan juga Teluk 

Bahang di mana destinasi-destinasi ini menawarkan seribu 

satu keistimewaan tersendiri yang menggambarkan 

keunikkan yang terdapat di Negeri Pulau Pinang. 

3. Kempen 7 World Wonders of Penang  

Pulau Pinang juga terkenal dengan tempat tarikan pelancong 

yang tiada bandingan di dunia yang kini dijenamakan sebagai 

7 World Wonders of Penang. Ia terdiri daripada The Habitat, 

Penang Hill, The Top Penang, The Gravityz, Tech Dome 

Penang, Entopia by Penang Butterfly Farm dan Escape 

Theme Park. Kempen ini akan mempromosikan ketujuh–tujuh 

tempat tarikan pelancong ini melalui media sosial, saluran–

saluran Astro Radio dan pejalan kaki tertutup (covered 

walkways) di Jalan Sultan Ismail dan Jalan Raja Chulan. 

Kempen ini juga telah mendapat sambutan baik daripada 

media–media tempatan seperti RTM, surat khabar dan 

majalah–majalah tempatan.  

4. Penang Give You Peace of Mind 

Dua (2) video promosi iaitu, “Your Safety is Our Priority” dan 

“Thank You for Keeping Penang Safe” telah dihasilkan untuk 

kempen ini, di mana ia menonjolkan usaha–usaha yang 

dilaksanakan oleh semua pihak dalam meningkatkan imej 

Pulau Pinang sebagai destinasi yang selamat. Pihak yang 

terlibat dalam video ini adalah termasuk YB EXCO PETACE, 

Lapangan Terbang Antarabangsa Pulau Pinang, Pelabuhan 

Swettenham, Rapid Penang, Malaysian Association of Hotels 

(MAH), Malaysian Association of Tour & Travel Agents 

(MATTA), Malaysian Chinese Tourism Association (MCTA) 

dan Association of Tourism Attractions Penang (ATAP) di 

mana mereka telah bekerjasama dalam meningkatkan 

keyakinan pelawat untuk melancong ke Negeri Pulau Pinang.  

5. Sistem Akreditasi bagi Kesiapsiagaan COVID-19 di Pulau 

Pinang (COVID-19 Safety Accreditation Programme)  

Akreditasi ini akan diberikan kepada penggiat-penggiat 

industri pelancongan yang telah memenuhi dan mematuhi 

garis panduan dan Prosedur Operasi Standard (SOP) 

kebersihan dan keselamatan yang ditetapkan dan dianggotai 

oleh pihak berkuasa tempatan iaitu Jabatan Kesihatan Negeri 

Pulau Pinang (JKNPP), Majlis Bandaraya Pulau Pinang 

(MBPP), Majlis Bandaraya Seberang Perai (MBSP), Pejabat 

EXCO Pelancongan dan Ekonomi Kreatif (PETACE) dan 

Penang Global Tourism (PGT). Proses audit yang menyeluruh 

juga akan dijalankan untuk memastikan semua garis panduan 

dan prosedur operasi standard dipatuhi sebelum kelulusan 

permohonan akreditasi tersebut. Pihak yang telah memenuhi 

SOP akreditasi ini akan diberi logo rasmi untuk dipamerkan di 

premis serta untuk kegunaan promosi dan pemasaran. 

Dengan mempamerkan logo akreditasi di premis-premis hotel 

dan tempat-tempat daya tarikan, akan memberi keyakinan dan 

kepercayaan yang tinggi kepada pelancong semasa 

melancong di Pulau Pinang.  

6. Kempen “Pelancongan Bertanggungjawab” 

Pulau Pinang merupakan negeri pertama di Malaysia yang 

melancarkan kempen “Pelancongan 

Bertanggungjawab”.             Kempen ini merupakan satu 

pendekatan Kerajaan Negeri Pulau Pinang sebagai 

peringatan kepada semua pihak bahawa       ia   adalah 

penting untuk mematuhi Prosedur Operasi Standard (SOP) 

dan menjaga kebersihan diri sendiri 

semasa               melancong di Pulau Pinang. Kempen ini 

dipromosikan melalui papan iklan, bas Rapid Penang, 

perhentian bas, risalah           dan media sosial.  

7. Thank You Frontliners Campaign 

Kempen ini menawarkan tiga (3) pakej menarik kepada 

barisan hadapan (Frontliners) di Pulau Pinang, iaitu, Frontliner 

Hotel Deals, Frontliner Attraction Deals dan Frontliner 

Wedding Deals. Kempen 'Terima Kasih Frontliners' yang 

ditawarkan kepada barisan hadapan adalah sebagai simbolik 

penghargaan oleh Kerajaan Negeri kepada penggiat industri 

pelancongan Pulau Pinang seperti Malaysian Association of 

Hotels (MAH), dan Association of Tourism Attractions Penang 

(ATAP), di mana ia merupakan sumbangan tanggungjawab 

sosial korporat (CSR) kepada masyarakat. 

  

Tindakan jangka pendek dan pertengahan (Short-Midterm 

Action)  

Kempen promosi dan pemasaran akan diteruskan dengan penggiat 

industri pelancongan seperti syarikat penerbangan, hotel 

penginapan, tempat tarikan dan ejen pelancongan untuk 

mengadakan pakej pelancongan di Pulau Pinang yang lumayan 

dengan tujuan memulihkan pasaran pelancongan domestik dan 

antarabangsa. Kempen–kempen yang telah dilaksanakan dalam 

fasa ini adalah seperti berikut:  

1. Outdoor Advertising Campaign in Kuala Lumpur – 

Covered Walkways 

Kempen pengiklanan di pejalan kaki tertutup (covered 

walkways) pusat bandar Kuala Lumpur akan diadakan selama 

12 bulan di Jalan Sultan Ismail dan Jalan Raja Chulan. 

2. JOM! Experience Penang Campaign 

Dalam usaha mengukuhkan pelancongan domestik dalam 

kalangan penduduk tempatan, laman web 

penangtraveldeals.com telah dilancarkan untuk memberikan 

maklumat tumpuan kepada pelancong yang ingin melawat 

Pulau Pinang. ‘JOM! Experience Penang Campaign’ 

menawarkan platform yang sesuai bagi mereka yang 

merancang perjalanan mereka dengan tawaran terbaik yang 

dibekalkan oleh hotel, tempat tarikan pelancong, pakej 

pelancongan, makanan dan gaya hidup (Best Hotel Deals, 

Best Attraction Deals, Best Tour Packages, Best Food and 

Lifestyle Deals) dan akan merangkumi tawaran syarikat 

penerbangan pada masa hadapan.  

3. Penang Tour Packages Promotion 

Best Tour Packages 

Negeri Pulau Pinang merupakan negeri pertama di Malaysia 

yang bekerjasama dengan persatuan pelancongan iaitu 

Malaysian Chinese Tourism Association (MCTA) dalam 

mempromosikan pakej pelancongan Pulau Pinang secara 

konsortium. MCTA mempromosikan pakej pelancongan Pulau 

Pinang secara pakej berkumpulan untuk menggalakkan 

pelancongan domestik ke Pulau Pinang. Sebanyak 23 pakej 

pelancongan yang merangkumi semua tempat pelancongan di 

Pulau Pinang telah dilancarkan di mana setiap pakej tersebut 

akan diiringi dengan pemandu pelancong tempatan.  

Pakej Cuti–Cuti Malaysia – HOLIDAY Campaign 

Malaysia Inbound Chinese Association (MICA) 

mempromosikan pakej Cuti-Cuti Malaysia untuk merangsang 

pelancongan domestik. MICA telah membentuk sebuah 

konsortium Holiday Campaign yang menampilkan pakej Cuti-

Cuti Malaysia yang berkonsep perjalanan selamat bersama 

keluarga, rakan, keseronokan dan hadiah percuma (safe 

travel with family, friends, fun and freebies). 

Sebanyak 90 ejen pelancongan MICA dari seluruh Malaysia 

telah datang ke Pulau Pinang dari 17 hingga 19 Julai 2020 

untuk membiasakan diri dengan produk–produk di Pulau 

Pinang. Sesi Business to Business (B2B) yang diadakan turut 

dihadiri oleh 45 penggiat-penggiat pelancongan yang 

termasuk hotel dan daya tarikan di Pulau Pinang. Dalam 

tempoh dua (2) hari tersebut, siaran langsung di Weibo telah 

berjaya mencapai lebih daripada 400,000 tontonan. 

4. Pakej dengan Malaysia Airlines  

MHholidays sedang membangunkan pakej untuk Pulau 

Pinang dan akan dipromosikan melalui media sosial dan 

laman web Malaysia Airlines. Pakej tersebut akan 

merangkumi tiket penerbangan dan penginapan.  

5. Kempen Media dengan Sojern Travellers 

Sojern Traveller Platform mempunyai sebanyak 350 juta profil 

pelancong. Platform ini akan mengenal pasti, memahami dan 

mensasarkan pelancong pada semua peringkat perbelanjaan 

pengguna sambil menjalankan penyelidikan pasaran dan 

melaksanakan strategi pemasaran. Platform ini menyokong 

pelbagai inventori dari sumber termasuk Google, AppNexus, 

Facebook dan berfungsi di semua media sosial, search 

engine, telefon bimbit dan lain-lain.  

6. Kempen Media dengan Astro Radio 

Penang Global Tourism (PGT) mempromosikan Penang 

Travel Deals melalui kempen media dengan Astro Radio di 

Malaysia. Kempen ini akan disiarkan secara langsung dan di 

platform digital untuk pasaran domestik di Malaysia. Ia akan 

membantu memperkukuhkan jenama Pulau Pinang dan 

meningkatkan kesedaran destinasi/produk melalui platform 

dalam talian rakan kongsi dan rangkaian luar talian. 

Rangkaian–rangkaian Astro Radio yang terlibat seperti Mix 

FM, Sinar FM, Melody FM, HITZ FM, MY FM dan ERA FM. 

Kempen Astro Radio merupakan saluran tambahan selain 

daripada media sosial untuk mempromosikan Pulau Pinang di 

seluruh negara.  

7. Kempen MATTA Fair Online 

Penang Global Tourism (PGT) menyertai MATTA fair yang 

dianjurkan dari 9 September 2020 hingga 15 September 2020, 

di mana kempen ini berobjektif untuk mempromosikan dan 

mendorong pelancongan domestik dalam kalangan rakyat 

Malaysia, menggalakkan untuk meneroka, mengalami dan 

menikmati tawaran menarik yang ada di Pulau Pinang untuk 

percutian dan pelancongan di negara ini. 

8. Penyertaan virtual trade shows dan webinars 

Terdapat beberapa virtual trade shows dan webinar yang 

diadakan secara maya telah dihadiri oleh Penang Global 

Tourism (PGT) di mana ia melibatkan pelbagai pasaran dari 

Timur Tengah, Singapura, Indonesia, Jepun, Sri Lanka dan 

India sebagai langkah mempromosikan Pulau Pinang. Sesi 

perniagaan-ke-perniagaan (B2B) juga dianjurkan oleh 

penggiat industri dan persatuan industri tempatan seperti 

Malaysian Association of Tour and Travel Agent (MATTA), 

Malaysian Chinese Tourism Association (MCTA) dan Malaysia 

Inbound Chinese Association (MICA) adalah untuk 

memperkenalkan hotel dan tempat tarikan di Pulau Pinang.  

9. Kempen media dengan Family Mart 

 Kempen media ini dijalankan dengan Family Mart bermula 

dari bulan Disember 2020 sehingga ke bulan Mac 2021. 

Ia akan memperkenalkan kempen-kempen Penang Global 

Tourism (PGT) seperti Kempen ‘7 World Wonders of 

Penang’ dan  ‘JOM! Experience Penang’ melalui televisyen 

plasma Family Mart di seluruh Malaysia.  

10. Kempen taktikal dengan Online Travel Agents (OTA) 

Untuk menjalankan pemasaran yang lebih berkesan, Penang 

Global Tourism (PGT) akan meneruskan kempen 

taktikal          secara bekerjasama dengan Online Travel 

Agents (OTA). 

11. Kempen domestik 

Untuk mensasarkan pasaran domestik, beberapa kempen 

pasaran domestik akan dilancarkan oleh Penang 

Global                Tourism (PGT) selepas sempadan antara 

negeri dibuka semula dan pelancongan domestik diizinkan. 

Tindakan jangka panjang (Long Term Action)  

Pada fasa ini, Penang Global Tourism (PGT) akan memfokuskan 

pada pasaran antarabangsa setelah sempadan antarabangsa 

dibuka semula dan pelancongan antarabangsa diizinkan.  

Kempen pemasaran akan dilakukan untuk memulihkan pasaran 

tumpuan pelancongan serta menerokai pasaran baru dengan 

melibatkan pasaran antarabangsa dan domestik bagi meningkatkan 

kesedaran melalui iklan jenama untuk menggalakkan penambahan 

pelancong ke Pulau Pinang.  

Secara keseluruhan, kerajaan negeri akan memberi tumpuan yang 

lebih kepada pasaran antarabangsa apabila pelancongan ke luar 

negara dibenarkan. Kempen pemasaran akan dijalankan bagi 

mengekalkan dan memulihkan pasaran tumpuan pelancongan serta 

mengembangkan pasaran baru. Strategi pemasaran yang terdapat 

di pasaran tempatan dan antarabangsa adalah untuk 

memanfaatkan kesedaran yang diperoleh melalui pengiklanan 

jenama dan perhubungan awam bagi mendorong kenaikan jumlah 

tempahan ke Pulau Pinang. 

2) Bagaimanakah usaha Kerajaan Negeri dalam 

mengkomersialkan barangan ekonomi kreatif seperti 

kraftangan, barangan rotan dan sebagainya? 

Antara usaha Kerajaan Negeri Pulau Pinang dalam 

mengkomersialkan barangan ekonomi kreatif seperti kraftangan, 

barangan rotan dan sebagainya adalah melalui George Town World 

Heritage Incorporated di mana projek “Normal Baharu di George 

Town” telah Berjaya dilaksanakan dengan peruntukan sejumlah 

RM1 juta sejak 8 Julai 2020. Tujuan projek ini adalah untuk menjana 

semula dan membantu peralihan sektor warisan budaya Pulau 

Pinang menghadapi normal baharu. Projek ini mempunyai tiga 

komponen iaitu Sokong Perniagaan Tempatan, Pembaikan 

Bangunan Warisan dan Video Warisan.  

Komponen Sokong Perniagaan Tempatan telah mempromosi dan 

menerokai pemasaran digital bagi perniagaan tempatan. Komponen 

ini membimbing dan membantu perniagaan tempatan untuk 

menerokai peluang perniagaan dan pelanggan baru melalui dunia 

digital. Maklumat produk dan perkhidmatan akan dipaparkan di 

laman web dan media sosial George Town World Heritage 

Incorporated. 

Manakala komponen Pembaikan Bangunan Warisan menggalakkan 

pemilik atau penyewa bangunan warisan yang berkelayakan di 

dalam Tapak Warisan Dunia UNESCO George Town untuk 

menjalankan kerja-kerja pembaikan dan penyelenggaraan kecil 

pada bangunan warisan mereka. Bantuan kewangan secara 

bayaran balik sebanyak RM1,500 secara “one-off” akan diberikan 

kepada pemohon yang berjaya melengkapkan projek mengikut 

syarat-syarat yang ditetapkan. Melalui kerja-kerja pembaikan kecil 

ini, pemilik dan penyewa bangunan warisan akan mendapat 

harapan baru dan bersiap sedia untuk berhadapan dengan norma 

baharu. 

Video Warisan pula membantu pengamal warisan budaya yang 

berada di Pulau Pinang dan bergantung kepada kemahiran, 

pengetahuan atau perkhidmatan sebagai sumber pendapatan 

utama. Pemohon perlu mencadangkan video yang berdurasi 5 

hingga 20 minit bagi berkongsi kemahiran, pengetahuan atau 

proses kerja tangan mereka. Pemohon yang berjaya melengkapkan 

projek ini akan mendapat insentif sebanyak RM1,500 terhad kepada 

sekali permohonan sahaja. Komponen ini mampu memperkasakan 

pengamal warisan budaya bagi memperluaskan pasaran 

perniagaan mereka ke dunia digital. 

3) Apakah bentuk bantuan yang disediakan kepada pengusaha 

kenderaan pelancongan dan industri perhotelan yang 

terkesan? 

Pada 25 Mac 2020, Kerajaan Pulau Pinang telah melancarkan Pakej 

Bantuan Rakyat Pulau Pinang yang bernilai RM75 juta bagi 

memastikan bantuan wang berkenaan diserahkan kepada 

kumpulan pelancongan yang disasarkan. Pelbagai sektor daripada 

industri pelancongan ini telah mendapat manfaat daripada pakej ini 

seperti berikut: 

i. RM7 juta peruntukan bantuan tunai one-off RM500 untuk 

peniaga tempatan dan pemilik trak makanan; 

ii. RM685,000 peruntukan bantuan tunai one-off bernilai RM500 

untuk pemandu pelancong tempatan; 

iii. RM3 juta peruntukan bantuan tunai one-off bernilai RM300 

untuk pemandu e-hailing; 

iv. RM513,600 bantuan tunai one-off bernilai RM500 untuk 

pemandu teksi dan penarik beca; 

v. RM1.61 juta peruntukan pengecualian sewa satu (1) bulan 

untuk premis perniagaan yang berdaftar di bawah MBPP dan 

MBSP; dan 

vi. RM30 juta peruntukan untuk pinjaman tanpa faedah untuk 

kesinambungan Perniagaan Pulau Pinang (SKIM PEKA) bagi 

membantu usahawan yang terjejas seperti pengusaha mikro, 

Perusahaan Kecil dan Sederhana (PKS) atau Industri Kecil 

dan Sederhana (IKS). 

Pada 6 Mei 2020, Pakej Bantuan Rakyat Pulau Pinang 2.0 yang 

bernilai RM76 juta telah diperkenalkan demi memastikan 

ekonomi negeri terus berkembang selepas Covid-19. Pakej ini 

adalah untuk menyokong penggiat industri dalam menstabilkan 

semula perniagaan mereka seperti sedia kala dan terus berdikari 

di Pulau Pinang. Perniagaan berkaitan dengan pelancongan 

yang mendapat manfaat adalah seperti berikut: 

i. RM47.3 juta bantuan tunai bernilai RM500 one-off untuk 

pemandu teksi dan penarik beca; 

ii. Tambahan RM4.38 juta peruntukan sebanyak RM500 

bantuan tunai one-off untuk penjaja tempatan dan pemilik lot 

kedai; 

iii. RM160,500 peruntukan bantuan tunai one-off bernilai RM500 

untuk pemandu bas atau van pelancongan, pemandu limosin 

serta syarikat sewaan kereta; 

iv. RM11,700 peruntukan bantuan tunai one-off untuk pengendali 

kapal air dan pengendali aktiviti di pantai Batu Ferringhi; 

v. RM200,000 peruntukan untuk membina kandungan digital 

Show Penang bagi seni, budaya dan warisan di Pulau Pinang; 

vi. RM271,926 peruntukan pengecualian sewa dua (2) bulan 

untuk projek dan perniagaan di bawah Perbadanan Ketua 

Menteri (CMI) & Perbadanan Setiausaha Negeri Pulau Pinang 

(SSI); 

vii. RM1.03 juta peruntukan pengecualian sewa tiga (3) bulan 

untuk perniagaan di bawah Penang Development Corporation 

(PDC); 

viii. RM448,253 peruntukan sewa konsesi empat (40) bulan 

kepada lot komersial di Bukit Bendera (Penang Hill) serta 

bantuan tunai sekali sahaja sebanyak RM500 kepada 

pengendali jip di Bukit Bendera; dan 

ix. Tambahan sebanyak RM10 juta peruntukan pinjaman tanpa 

faedah untuk SKIM PEKA bagi membantu usahawan yang 

terjejas seperti pengusaha mikro, Perusahaan Kecil dan 

Sederhana (PKS) atau Industri Kecil dan Sederhana (IKS) di 

dalam sektor pelancongan. 

Kerajaan Negeri Pulau Pinang telah meneruskan usaha menyokong 

pemain industri pelancongan, dengan meluluskan Pakej Bantuan 

Rakyat Pulau Pinang 3.0 dan 3.1 pada 21 Januari 2021 dan 17 

Februari 2021. Perniagaan berkaitan pelancongan yang bermanfaat 

adalah seperti berikut: 

Pakej Bantuan Rakyat Pulau Pinang 3.0 

i. RM57,600 bantuan tunai one-off bernilai RM200 untuk penarik 

beca; 

ii. RM1.464 juta bantuan tunai one-off bernilai RM500 untuk 

perkhidmatan salun kecantikan dan spa dan perkhidmatan 

pusat refleksologi; dan 

iii. RM7.35 juta bantuan tunai one-off bernilai RM500 

penjaja/penggerai.  

Pakej Bantuan Rakyat Pulau Pinang 3.1 

i. RM131,500 bantuan tunai one-off bernilai RM500 untuk 

pengendali perkhidmatan spa bergerak (mobile spa); 

ii. RM175,500 bantuan tunai one-off bernilai RM500 untuk 

pemandu bas/van persiaran, kereta sewa/limosin 

pelancongan; 

iii. RM683,500 bantuan tunai one-off bernilai RM500 untuk 

pemandu pelancong berdaftar; 

iv. RM11,500 bantuan tunai one-off bernilai RM500 untuk 

pengusaha lancang air (watercraft operator) di Pulau 

Pinang;dan  

v. RM4,500 bantuan tunai one-off bernilai RM500 untuk 

pengusaha kuda rekreasi Pulau Pinang. 

vi. RM60,000 bantuan tunai one-off bernilai RM1,000 untuk 

Tourism Attraction Operators (pengusaha tempat tarikan 

pelancong) di Pulau Pinang. 

EXCO Pelancongan dan Ekonomi Kreatif Negeri Pulau Pinang 

(PETACE) telah mengumumkan bahawa bayaran hotel dikecualikan 

selama enam (6) bulan mulai Julai 2020 dan keputusan ini juga telah 

dilanjutkan sehingga Jun 2021 untuk menangani cabaran yang 

dihadapi oleh industri pelancongan semasa sempadan negara 

masih ditutup akibat wabak Covid-19. 

MORATORIUM 

Mesyuarat Majlis Mesyuarat Kerajaan Negeri (MMK) juga telah 

meluluskan bantuan secara moratorium untuk hotel, tempat tarikan 

pelancongan, taman tema Pulau Pinang dan pengusaha 

pelancongan (travel agency) di Pulau Pinang. Moratorium yang 

akan diberi Kerajaan Negeri adalah untuk bil air bagi tahun 2021, 

moratorium untuk cukai petak/cukai tanah dan cukai pintu bagi 

tahun 2021 dan moratorium untuk fi lesen perniagaan tahun 2021. 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 
 

PERKARA : 5 

  

SOALAN OLEH AHLI KAWASAN MACHANG BUBUK  

YB. LEE KHAI LOON 

  
5.   Sejauh manakah kerajaan negeri Pulau Pinang bersiap sedia 

menghadapi serang siber atau cyber attack? Terangkan secara 

terperinci tentang strategi dan program yang dilaksanakan oleh 

Kerajaan Negeri.  

 

 

 
 

JAWAPAN OLEH Y.A.B KETUA MENTERI 

WW  
5.   Bagi memastikan tahap keselamatan ICT Kerajaan Negeri sentiasa 

berada pada tahap yang tinggi dalam menghadapi sebarang 

ancaman serangan siber dan keselamatan ICT, Kerajaan Negeri 

melaksanakan strategi dan program/inisiatif seperti yang berikut: 

i. Melaksanakan dan mengamalkan Dasar Keselamatan ICT 

yang sentiasa dikongsi maklumatnya kepada seluruh warga 

pentadbiran Kerajaan Negeri; 



 

2 
ID 5 

ii. Melaksanakan dan telah mendapat pensijilan Information 

Security Management System – ISMS (MS ISO/IEC 27001: 

2013) meliputi pengendalian keselamatan terhadap 

infrastruktur, portal dan sistem aplikasi utama Kerajaan Negeri 

mulai tahun 2012; 

iii. Mengukuhkan infrastruktur keselamatan ICT dengan 

memastikan perkakasan ICT sentiasa diselenggara secara 

berkala dan dikonfigurasi dengan sewajarnya dari semasa ke 

semasa; 

iv. Melengkapkan aset ICT dengan perisian antivirus dan perisian 

anti-malware; 

v. Mewujudkan, mengemas kini dan menguji Pelan Pemulihan 

Bencana ICT (DRP) setiap tahun; 

vi. Mewajibkan saringan keselamatan ICT terhadap sistem 

aplikasi baharu/ aplikasi yang dinaik taraf sebelum dibuka 

untuk capaian awam;   

vii. Setiap aplikasi baharu yang dibangunkan menggunakan 

pengaturcaraan mengikut standard Open Application Web 

Security Project (OWASP); 

viii. Semua capaian ke sistem/aplikasi online Kerajaan Negeri 

dilindungi oleh Web Application Firewall (WAF) yang 

membantu dalam mengurangkan risiko serangan siber (cyber 

attacks). 

ix. Proses imbasan keselamatan Security Posture Assessment 

(SPA) dilaksanakan sekurang-kurangnya setahun sekali 

(secara dalaman) dan tiga tahun sekali oleh pihak ketiga; dan 

x. Menghantar pegawai yang menguruskan keselamatan ICT 

mengikuti kursus dan mendapat pensijilan Certified Ethical 

Hackers (CEH). 

xi. Melaksanakan hebahan berkaitan keselamatan ICT kepada 

semua pengguna dalaman Pejabat Setiausaha Kerajaan 

Negeri Pulau Pinang dan Jabatan Negeri setiap bulan.  

xii. Melaksanakan program/ seminar keselamatan ICT terhadap 

penjawat awam di negeri Pulau Pinang setiap tahun melalui 

Seminar Kerajaan Digital anjuran Pejabat Setiausaha 

Kerajaan Negeri Pulau Pinang. 

xiii. Kerajaan negeri juga mempunyai pasukan Computer 

Emergency Response Team (CERT) yang juga merupakan 

pasukan pengurusan krisis bagi pengurusan cyber-responsive 

di peringkat negeri Pulau Pinang yang menyelaraskan 

pasukan CERT agensi negeri dan berdaftar dengan National 

Cyber Security Agency (NACSA), Majlis Keselamatan Negara.  

xiv. Merangka, membangunkan, melaksana dan memantau Pelan 

Strategik Pendigitalan Pejabat Setiausaha Kerajaan Negeri 

Pulau Pinang yang holistik bagi setiap lima (5 )tahun dan salah 

satu komponen terasnya adalah perancangan pengukuhan 

infrastruktur dan keselamatan ICT. 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 
 

PERKARA : 6 

  

SOALAN OLEH AHLI KAWASAN MACHANG BUBUK  

YB. LEE KHAI LOON 

  
6.   Adakah sidang DUN akan diadakan dalam tempoh darurat yang 

akan dilangsungkan sehingga 1 Ogos 2021? Kenapa Sidang DUN 

tidak boleh diadakan di atas talian atau virtual? Terangkan secara 

terperinci tentang masalah yang dihadapi sekiranya Sidang DUN 

maya dijalankan. 

 

 
 

JAWAPAN OLEH Y.A.B KETUA MENTERI 

a  
6.   Status pelaksanaan Persidangan Dewan Undangan Negeri 

Pulau Pinang dalam tempoh darurat masih dalam 

pertimbangan dan bergantung kepada pandangan daripada 

Pejabat Peguam Negara Malaysia. Kerajaan Negeri Pulau 

Pinang melalui Penasihat Undang-Undang Negeri telah 

merujuk Pejabat Peguam Negara bagi mendapatkan 

pandangan berhubung pelaksanaan Persidangan DUN dalam 

tempoh darurat. Pandangan Undang-undang berkenaan 

dengan Persidangan DUN sekiranya Parlimen dipanggil untuk 

bersidang semasa darurat akan diambil kira sebelum 

keputusan untuk bersidang atau tidak dilakukan. 

Sehingga masa kini, masih belum terdapat peruntukan di 

dalam Peraturan-Peraturan Majlis Mesyuarat Dewan 

Undangan Negeri Pulau Pinang bagi melaksanakan 

persidangan DUN secara atas talian atau virtual sebagai salah 

satu opsyen persidangan. Cadangan untuk melaksanakan 

pindaan masih dalam fasa kajian. Setelah itu, mesyuarat 

bersama ahli Jawatankuasa Peraturan-Peraturan Mesyuarat 

akan diadakan bagi memperincikan cadangan untuk 

melaksanakan pindaan. 

Walau bagaimanapun, Sesi Libat Urus Antara Ahli Majlis 

Mesyuarat Kerajaan Negeri (EXCO) Bersama Ahli Dewan 

Undangan Negeri (ADUN) Pulau Pinang 2021 dilaksanakan 

bagi mengekalkan proses semak dan imbang dalam 

Pentadbiran Kerajaan Negeri. 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 7 

  

SOALAN OLEH AHLI KAWASAN MACHANG BUBUK  

YB. LEE KHAI LOON 

AA 

7.   Terangkan secara terperinci tentang usaha Kerajaan Negeri untuk 

mencapai negeri pintar. Apakah pencapaian usaha fiberisation di 

seluruh negeri Pulau Pinang khasnya di kawasan kampung dan 

taman perumahan yang lama? 

 
 

YB. ZAIRIL KHIR JOHARI  

MENJAWAB BAGI PIHAK Y.A.B KETUA MENTERI 

AA 

7.   Dalam usaha mencapai sasaran Kerajaan Negeri Pulau Pinang 

untuk menjadikan Pulau Pinang sebuah Negeri Pintar, Kerajaan 

Negeri sedang merangka Pelan Hala Tuju: Pulau Pinang Ke Arah 

Negeri Pintar Bertaraf Antarabangsa dengan mendapatkan input 

dan pandangan daripada pelbagai pihak seperti Bahagian Kerajaan 

Tempatan, Majlis Bandaraya Pulau Pinang, Majlis Bandaraya 

Seberang Perai, Unit Perbadanan Ketua Menteri, Bahagian 

Teknologi Maklumat dan Komunikasi Negeri, Penang Science 

Cluster, Penang Green Council dan PDC Telecommunication 

Services Sdn. Bhd. Penyediaan pelan hala tuju tersebut akan 

memberi fokus terhadap proses urbanisasi yang berlaku di negeri 

ini dalam aspek keselamatan, pengurusan sisa pepejal dan 

kesesakan jalan raya. Namun begitu, pelaksanaan inisiatif pintar 

yang dilaksanakan oleh jabatan dan agensi negeri ini tidak akan 

terhad kepada tiga (3) fokus tersebut sahaja memandangkan skop 

Negeri Pintar adalah lebih meluas. 

Penyediaan pelan hala tuju ini juga melibatkan pengenalpastian 73 

inisiatif pintar yang telah, sedang dan akan dilaksanakan oleh 

pelbagai agensi dan jabatan negeri seperti projek Penang Smart 

Parking (PSP), Intelligent Operation Centre (IOC) dan inisiatif tanpa 

tunai. Setakat ini, pelan ini sedang disediakan oleh Bahagian 

Kerajaan Tempatan dan akan dibentangkan dalam Mesyuarat 

Jawatankuasa Khas Penyediaan Pelan Hala Tuju: Pulau Pinang Ke 

Arah Negeri Pintar Bertaraf Antarabangsa yang dipengerusikan oleh 

YB Jagdeep Singh Deo selaku Pengerusi Jawatankuasa Pemandu 

Negeri Pintar bagi mendapatkan kelulusan sebelum 

dimuktamadkan. Bagi terus mempertingkatkan pelaksanaan inisiatif 

pintar di negeri ini juga, Kerajaan Negeri telah mensasarkan untuk 

melaksanakan 100 inisiatif pintar menjelang pertengahan tahun 

2021. 

Selain itu, bagi memenuhi visi dan aspirasi Kerajaan Negeri untuk 

menjadi Negeri Pintar Bertaraf Antarabangsa, Pulau Pinang perlu 

memajukan ekonomi digital negeri melalui lima (5) komponen 

seperti berikut: 

(i) Infrastruktur kualiti tinggi bertaraf antarabangsa; 

(ii) Pembangunan bakat teknologi; 

(iii) Proses automasi robotik; 

(iv) Pembangunan platform dan enabler seperti data terbuka dan 

Application Programming Interface (API) terbuka; dan 

(v) Menyediakan perundangan, polisi, dan struktur industri yang 

menyokong pembangunan ekonomi digital. 

Pelan Hala Tuju: Pulau Pinang Ke Arah Negeri Pintar Bertaraf 

Antarabangsa juga menggabungkan elemen inisiatif  strategik yang 

telah digariskan dalam Penang2030 bagi memastikan pelan ini 

adalah selaras dengan visi Kerajaan Negeri. Dengan wujudnya 

pelan ini, adalah diharapkan perancangan dan pelaksanaan inisiatif 

pintar akan berjalan secara teratur dan tersusun bagi menjadikan 

hasrat Pulau Pinang untuk menjadi sebuah Negeri Pintar Bertaraf 

Antarabangsa akan menjadi kenyataan. 

Penyediaan infrastruktur telekomunikasi di Negeri Pulau Pinang kini 

jauh lebih ke hadapan berbanding dengan negeri-negeri lain di 

Malaysia. Hal ini disokong dengan statistik liputan telekomunikasi 

daripada Suruhanjaya Komunikasi dan Multimedia Malaysia 

(MCMC) yang menyatakan Pulau Pinang sebagai negeri kedua 

terbaik di Malaysia selepas Wilayah Persekutuan Kuala Lumpur. 

Kadar penembusan jalur lebar tetap (fixed broadband) di Negeri 

Pulau Pinang telah mencatatkan peningkatan berbanding tahun 

lepas iaitu sebanyak 44.0 % melebihi kadar nasional iaitu 35.6 %.  

Walaupun laporan prestasi ini merupakan satu pencapaian yang 

boleh dibanggakan, namun Kerajaan Negeri amat komited untuk 

meningkatkan lagi pembangunan infrastruktur telekomunikasi agar 

kawasan pinggir bandar dapat mencapai pembangunan infrastruktur 

yang seimbang dengan kawasan bandar.  

Dalam memenuhi harapan rakyat, Kerajaan Negeri melalui Penang 

Connectivity Master Plan telah menetapkan 50% premis di kawasan 

berimpak rendah sebagai salah satu KPI yang perlu dicapai 

menjelang tahun 2025. Pelan tindakan KPI tersebut telah 

menyasarkan berbagai kaedah fiberisasi bagi mempercepatkan 

penyediaan kesalinghubungan di kawasan-kawasan brown 

field serta kawasan kampung. 

Justeru, bagi meningkatkan penyediaan infrastruktur rangkaian jalur 

lebar di kawasan-kawasan kampung dan taman perumahan yang 

lama di Negeri Pulau Pinang, Kerajaan Negeri juga telah meluluskan 

satu pelaksanaan dasar baharu dengan memperkenalkan Garis 

Panduan Pemasangan Kabel Fiber Clip On Solution di Negeri Pulau 

Pinang berkuatkuasa pada 1 Januari 2021. Tujuan pelaksanaan 

dasar ini adalah bagi memudahcara penyediaan infrastruktur 

komunikasi (deployment) dengan lebih cepat, mudah serta dapat 

memenuhi permintaan serta keperluan komersial dan awam. 

Seterusnya, Kerajaan Negeri juga akan melaksanakan kaedah 

pemasangan yang merupakan satu projek perintis yang dinamakan 

sebagai Allo Nationwide Fiberisation Plan (ANFP). Pelaksanaan 

projek perintis ini akan merangkumi kawasan-kawasan pinggir 

bandar seperti di Penanti, Balik Pulau, Batu Maung serta beberapa 

kawasan yang sedang dikenalpasti dan dijangka akan memberi 

perkhidmatan internet berkelajuan tinggi kepada hampir 28,000 

buah unit rumah di Pulau Pinang menjelang tahun 2022. 

Syarikat-syarikat pemberi kemudahan rangkaian (NFP) seperti 

pihak TM, TIME, Maxis dan MyISP juga telah membentangkan 

kertas cadangan kepada Kerajaan Negeri bagi projek penaiktarafan 

infrastruktur gentian optik di seluruh Negeri Pulau Pinang dan projek 

ini akan dilaksanakan secara berfasa sehingga tahun 2022.  

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 8 

  

SOALAN OLEH AHLI KAWASAN MACHANG BUBUK  

YB. LEE KHAI LOON 

S  
8.   Nyatakan secara terperinci tentang penggunaan Internet of Things 

(IoT) seperti CCTV dan drone dalam usaha penguatkuasaan aktiviti 

pembuangan sampah haram serta pembakaran terbuka.  

 

Senaraikan bilangan drone yang dimiliki oleh kerajaan mengikut 

jabatan, majlis bandaraya dan agensi penguatkuasaan untuk 

membanteras aktiviti haram.  

 

 
 

YB. JAGDEEP SINGH DEO A/L KARPAL SINGH 

MENJAWAB BAGI PIHAK Y.A.B KETUA MENTERI 

  
8.   Kerajaan Negeri Pulau Pinang menggunakan Internet of Things 

(IoT) melalui pemasangan CCTV dalam usaha menguatkuasakan 

aktiviti pembuangan sampah haram, pembakaran terbuka, kawalan 

keselamatan dan lain-lain. Melalui penggunaan CCTV, pemantauan 

keselamatan dan penguatkuasaan dapat dilaksanakan dengan lebih 

cepat dan efektif. Selain itu, pemantauan juga dapat dibuat 

dikawasan yang terpencil dan yang jarang dikunjungi melalui 

penggunaan CCTV. Penggunaan CCTV juga mengurangkan 

keperluan pegawai bagi memantau secara fizikal di lokasi yang 

berkaitan.  

 
Setakat ini,sebanyak 1,243 CCTV telah dipasang di seluruh negeri 

Pulau Pinang dengan 1,001 unit di kawasan MBPP dan 242 unit di 

kawasan MBSP. Pihak MBPP juga telah memasang 57 unit CCTV 

bagi tujuan penguatkuasaan aktiviti pembuangan sampah haram 

serta pembakaran terbuka. Sebanyak 39 unit CCTV tersebut telah 

dilengkapi dengan program analitik video.  

 
Selain itu, terdapat sebanyak 18 unit kamera CCTV jenis mudah alih 

digunakan untuk memantau aktiviti pembuangan sampah haram di 

kawasan-kawasan hotspot yang telah dikenal pasti. CCTV tersebut 

dipasang di laluan keluar masuk kenderaan yang membuang 

sampah di kawasan hotspot untuk merakam tarikh, masa dan 

nombor pendaftaran kenderaan yang terbabit. Seterusnya pegawai 

Pihak Berkuasa Tempatan (PBT) akan membuat laporan polis dan 

melaksanakan siasatan di tapak sebelum mengeluarkan notis 

kepada pihak pesalah. Kes-kes yang dikesan juga akan direkod 

dalam sistem analitik video ini untuk dianalisa dari semasa ke 

semasa. 

 
Pihak MBSP juga menggunakan CCTV bagi tujuan pemantauan 

sampah haram di enam (6) lokasi di Seberang Perai iaitu:  

i. Taman Ketapang Sungai Puyu, SPU 



 

3 
ID 8 

ii. Tingkat Selamat 8, Kampung Selamat, SPU 

iii. Hadapan Sek Keb Bukit Indera Muda, SPT 

iv. Pasar Awam Taman Kota Permai, SPT 

v. Pasar Awam Kampung Baru, SPT 

vi. Pasar Awam Taman Tasek Mutiara, SPS 

 
Melalui penggunaan CCTV dan analitik video, keberkesanan 

tindakan penguatkuasaan dapat dipertingkatkan kerana Pegawai 

Penguatkuasa tidak perlu memantau skrin kamera CCTV secara 

manual dan secara tidak langsung mempercepatkan tindakan 

penguatkuasaan yang akan diambil. 

  
Senarai bilangan dron yang dimiliki oleh agensi Kerajaan Negeri 

bagi membanteras aktiviti haram, aktiviti pemantauan dan 

penguatkuasaan kerja tanah dan tambahan bangunan dan 

pemantauan kawasan tadahan air adalah seperti berikut: 

i. MBPP : 3 unit  

ii. MBSP : 2 unit 

iii. BKP : 1 unit  

 
Selain itu, Jabatan Alam Sekitar (JAS) juga mempunyai tiga (3) unit 

dron dan digunakan untuk membantu kerja-kerja penguatkuasaan 

di lapangan terutamanya yang melibatkan kes-kes aduan 

pencemaran alam sekitar serta turut digunakan untuk membantu 

para pegawai JAS dalam melaksanakan tugas-tugas 

penguatkuasaan. 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 
 

PERKARA : 9 

  

SOALAN OLEH AHLI KAWASAN MACHANG BUBUK  

YB. LEE KHAI LOON 

C  
9.  

  

1. Terangkan secara terperinci tentang kronologi serta status 

terkini pencalonan warisan kebudayaan tidak ketara (budaya 

penjaja Pulau Pinang) ke dalam UNESCO.  

 
2. Nyatakan cabaran dan masalah yang dihadapi dalam usaha 

tersebut.  

 
3. Apakah usaha yang diambil oleh kerajaan untuk merealisasikan 

impian dan matlamat tersebut? 

  
  

YB. YEOH SOON HIN  

MENJAWAB BAGI PIHAK Y.A.B KETUA MENTERI 

C  
9.   1. Terangkan secara terperinci tentang kronologi serta status 

terkini pencalonan warisan kebudayaan tidak ketara 

(budaya penjaja Pulau Pinang) ke dalam UNESCO. 

Pada Mesyuarat Dewan Undangan Negeri November 2019, YB 

Machang Bubok telah diberikan amanat untuk 

mempengerusikan sebuah jawatankuasa kerja yang akan 

ditubuhkan untuk mencalonkan unsur-unsur warisan 

kebudayaan penjaja Pulau Pinang sebagai salah satu 

Perwakilan Warisan Kebudayaan Tidak Ketara Kemanusiaan 

UNESCO (Representative List of the Intangible Cultural 

Heritage of Humanity).  

Pihak GTWHI telah dipohon untuk menyediakan kertas MMK 

untuk tujuan tersebut dan kertas tersebut telah dikemukakan 

melalui emel pada bulan April and Disember 2020 kepada YB 

Machang Bubok untuk tindakan selanjutnya. Disebabkan 

penularan pandemik Covid-19, pihak PETACE juga telah 

meminta pihak GTWHI untuk mengkaji semula bajet untuk 

pencalonan warisan kebudayaan ini. Memandangkan bajet 

projek ini telah dapat dikurangkan dari RM5juta ke RM1juta, 

maka pihak BPEN akan diseru untuk mengaturkan tindakan 

selanjutnya dalam masa yang singkat supaya YB Machang 

Bubuk dapat meneruskan projek ini. 

2. Nyatakan cabaran dan masalah yang dihadapi dalam usaha 

tersebut. 

Merujuk kepada teks Konvensyen dan Arahan Operasi 

(Operational Directives) terkini (versi 2018), dokumen 

pencalonan hanya boleh dihantar oleh wakil ahli negara (state 

party) iaitu Jabatan Warisan Negara dibawah Kementerian 

Pelancongan, Seni dan Budaya Malaysia.  

Senarai Perwakilan Warisan Kebudayaan Tidak Ketara 

Kemanusiaan (Representative List of the Intangible Cultural 

Heritage of Humanity, RL) adalah salah satu senarai yang 

diwujudkan di bawah UNESCO Konvensyen bagi Melindungi 

Warisan Kebudayaan Tidak Ketara Manusia 2003 (Convention 

for the Safeguarding of the Intangible Cultural Heritage), 

dengan tujuan mendorong kepelbagaian budaya, hormat-

menghormati bagi menjamin pembangunan mampan. Secara 

amnya, Senarai Perwakilan akan menjadi asas bagi kerajaan 

mengutamakan sumber dan langkah-langkah melindungi 

warisan kebudayaan tidak ketara. Proses pencalonan mesti 

dijalankan dengan melibatkan komuniti, kumpulan dan individu 

yang berkaitan dalam pelindungan warisan tidak ketara. 

3. Apakah usaha yang diambil oleh kerajaan untuk 

merealisasikan impian dan matlamat tersebut? 

Pejabat Pejabat Ahli Majlis Mesyuarat Kerajaan Negeri Pulau 

Pinang Pelancongan dan Ekonomi Kreatif (PETACE) telah 

mencadangkan penubuhan Jawatankuasa Kerja Pencalonan 

yang akan dipengerusikan oleh YB Machang Bubok dengan 

ahli jawatankuasa yang akan terdiri daripada pihak 

bekepentingan seperti berikut. Adalah diharapkan kerja-kerja 

pencalonan ini akan bermula secepat mungkin dibawah 

pimpinan Machang Bubok dan warisan kebudayaan tidak 

ketara (budaya penjaja Pulau Pinang) dapat menerima 

pengiktirafan yang sewajarnya. 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 10 

  

SOALAN OLEH AHLI KAWASAN MACHANG BUBUK  

YB. LEE KHAI LOON 

  
10.   Apakah status terkini tentang cadangan pembinaan sebuah SJKC 

Lim Chong Eu di Alma? 

Adakah cadangan tapak sekolah telah dikenal pasti serta 

rundingan yang telah diadakan dengan pemaju yang ingin 

menyerahkan tanah kepada Kerajaan Negeri? 

Nyatakan roadmap Kerajaan Negeri untuk merealisasikan 

cadangan tersebut memandangkan pertambahan jumlah 

penduduk di kawasan Alma. 

 

 
YB. PROF. DR. P. RAMASAMY A/L PALANISAMY  

MENJAWAB BAGI PIHAK Y.A.B KETUA MENTERI 

  
10.   Sebuah syarikat pemaju telah menawarkan sebidang tanah 

dengan keluasan empat (4) ekar yang terletak di kawasan Alma, 

Machang Bubuk sebagai tapak untuk menempatkan SJKC Lim 

Chong Eu. Syarikat pemaju tersebut sedang dalam proses 

mengubah pelan pembangunan dan proses pemindahan hak milik 

tanah kepada Kerajaan Negeri akan dilaksanakan kemudian. 

Kerajaan Negeri akan mengadakan perbincangan bersama pihak 

pemaju dalam masa terdekat untuk membincangkan hala tuju bagi 

pembinaan sekolah ini. 

SESI LIBAT URUS AHLI MAJLIS MESYUARAT KERAJAAN NEGERI 

(EXCO) BERSAMA AHLI DEWAN UNDANGAN NEGERI (ADUN) 

PULAU PINANG 2021 

PERKARA : 11 

  

SOALAN OLEH AHLI KAWASAN MACHANG BUBUK  

YB. LEE KHAI LOON 

  
11.   (a) Senaraikan kilang-kilang yang ditutup sepanjang pandemik 

Covid-19 mengikut nama syarikat, bilangan pekerja yang dibuang 

serta kerugian.  

 

(b) Senaraikan pelabur-pelabur baru yang datang ke Pulau Pinang 

sejak 2020 sehingga sekarang mengikut nilai pelaburannya.  

 

(c) Apakah usaha yang diambil oleh kerajaan untuk menarik lebih 

ramai pelabur ke Pulau Pinang? 

 

 

YB. DATO' HAJI ABDUL HALIM BIN HAJI HUSSAIN  

MENJAWAB BAGI PIHAK Y.A.B KETUA MENTERI 

  
11.   (a) Berdasarkan laporan oleh pihak majikan kepada Jabatan Tenaga 

Kerja (JTK) Pulau Pinang, jumlah pekerja yang diberhentikan 

secara pemberhentian tetap atau sukarela sepanjang pandemik 

Covid-19 bagi tahun 2020 dan tahun 2021 (Januari hingga Mac 

2021) masing-masing adalah seramai 10,465 orang dan 954 

orang dengan pecahan mengikut bulan seperti Jadual 1 di 

bawah: 

Jadual1:Bilangan Pemberhentian Pekerja Mengikut Bulan Yang 

Dilaporkan Kepada JTK Pulau Pinang Semasa Tempoh PKP 

  

Bulan 

Jumlah Pemberhentian 
(orang) 

Tahun 2020 Tahun 2021 

Januari 415 474 

Februari 250 327 

Mac 418 153 

April 384 - 

Mei 906 - 

Jun 2,745 - 

Julai 2,309 - 

Ogos 1,182 - 

September 506 - 

Oktober 452 - 

November 537 - 

Disember 361 - 

JUMLAH 10,465 954 

Sumber: JTK Pulau Pinang 

Bilangan kilang yang telah melaksanakan pemberhentian pekerja 

semasa PKP pula adalah sebanyak 67 buah kilang. Walau 

bagaimanapun, JTK Pulau Pinang tidak dapat mengemukakan 

senarai nama syarikat/kilang yang terlibat dan nilai kerugian. 

Selain itu, Kerajaan Negeri melalui Invest Penang (melalui 

Penang CAT Centre) telah membuat ‘reach out’ secara terus 

kepada kilang-kilang MNCs yang dilaporkan telah berhenti 

beroperasi di Pulau Pinang. Bilangan pekerja yang diberhentikan 

mengikut nama syarikat adalah seperti di bawah: 

Bil. Syarikat Jumlah 

1 Esquel 1,118 

2 Pen Apparel 2,653 

3 Penfabric 320 

4 Nippon EGalv Steel Sdn Bhd 155 

5 Sony 3,400* 

  Jumlah 7,646 

*Daripada jumlah 3,400 (syarikat Sony) seperti di atas, seramai 

1,800 adalah terdiri daripada pekerja tempatan dan 

pemberhentian pekerja adalah secara berperingkat sehingga 

September 2021.  

(b) Berdasarkan maklumat dari Malaysian Investment Development 

Authority (MIDA), pelabur-pelabur baharu yang membuat 

pelaburan bernilai tinggi di Pulau Pinang pada tahun 2020 

adalah: 

Syarikat Negara Nilai pelaburan 

Lam Research International Sdn. 
Bhd. 

USA 
US$225 juta  
(RM1 billion) 

Smith and Nephew Incorporated UK -* 

DexCom Inc. USA -* 

Ultra Clean Asia Pacific Pte Ltd USA -* 

Robert Bosch German -* 

Nota : * Nilai pelaburan tidak dinyatakan atas permintaan syarikat 

masing-masing kerana maklumat tersebut adalah sulit. 

Pelaburan sektor pembuatan yang diluluskan di Pulau Pinang 

pada tahun 2019 dan 2020 adalah seperti berikut:  

Prestasi pelaburan sektor pembuatan di Pulau Pinang 

Tahun 
2019 
(RM) 

2020 
(RM) 

Pelaburan asing (FDI)  15,000,441,913 10,550,167,752 

Pelaburan domestik (DDI) 1,854,918,421 3,562,795,021 

Jumlah 16,855,360,334 14,112,962,773 

*Sumber: MIDA 

(c) Kerajaan Negeri melalui InvestPenang telah mengambil 

pelbagai inisiatif untuk menarik pelaburan ke Negeri Pulau 

Pinang, antaranya termasuk penganjuran misi-misi 

penggalakkan pelaburan ke luar negara dan mengadakan 

seminar penggalakkan seminar di negara tersebut.  

Antara usaha-usaha yang diambil oleh Kerajaan Negeri untuk 

menarik pelabur ke Pulau Pinang adalah seperti berikut: 

(i) Menganjurkan seminar penarikan pelaburan secara atas 

talian pada tahun 2020 memandangkan keadaan pandemik 

Covid-19 yang tidak membenarkan misi ke luar negara. 

Webinar-webinar secara bersasar telah dianjurkan untuk 

menarik syarikat-syarikat asing di negara China pada 23 

September 2020 dan negara Jepun pada 14 Okt 2020. 

Webinar tersebut telah masing-masing berjaya menarik 

seramai 325 pendengar untuk sesi Negara China dan 120 

pendengar untuk sesi Negara Jepun; 

(ii) Menganjurkan   webinar penarikan pelaburan untuk sesi 

Amerika Syarikat dan Kesatuan Eropah pada bulan April 

2021, sesi Taiwan pada bulan Jun, serta sesi China, 

Singapura dan Jepun pada separuh akhir tahun 2021; 

(iii) Berinteraksi dengan pelabur-pelabur sedia ada serta pelabur 

baru untuk menghubungi pelanggan/pembekal mereka yang 

berhasrat untuk melabur di negeri Pulau Pinang. Melalui 

usaha ini, beberapa pembekal utama kepada pelabur baru 

Lam Research, Smith & Nephew dan Dexcom telah memilih 

Pulau Pinang sebagai destinasi pelaburan mereka;  

(iv) Mengadakan perbincangan dengan pelabur-pelabur 

strategik baru seperti Lam Research, Smith and Nephew, 

Dexcom dan sebagainya untuk menganjurkan Hari 

Pembekal (Supplier Day). Pelabur-pelabur dijemput untuk 

menyampaikan maklumat mengenai bahan-bahan atau 

perkhidmatan yang sedang mereka mencari di pasaran 

tempatan dan kriteria-kriteria pemilihan pembekal mereka. 

Ini secara langsungnya membolehkan para pelabur untuk 

berinteraksi dengan IKS-IKS tempatan yang berpotensi dan 

menjadikan mereka sebagai pembekal tempatan, serta 

mempercepatkan proses penyumberan tempatan (local 

sourcing) mereka. Hari Pembekal yang dijadualkan untuk 

tahun 2021 adalah pada bulan Mei dan bulan Oktober 2021; 

dan 

(v) Menaja beberapa pelabur strategik mendapatkan kelulusan 

kemasukan ke Malaysia dengan membuat permohonan 

kepada Jabatan Imigresen secara atas talian melalui portal 

“MyTravelPass” bagi pihak pelabur tersebut. Inisiatif ini 

dapat membantu memudahkan urusan pelabur strategik 

tersebut yang ingin datang ke Malaysia untuk menguruskan 

projek pelaburan mereka di Pulau Pinang seperti 

mengadakan lawatan tapak, temuduga dan pengambilan 

pekerja baru terutama di peringkat pengurusan, mesyuarat 



 

7 
ID 11 

dengan arkitek, kontraktor binaan, pemilihan pembekal 

tempatan dan sebagainya supaya projek mereka berjalan 

lancar dan dapat disiapkan mengikut tempoh yang 

dirancang.  

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 12 

  

SOALAN OLEH AHLI KAWASAN MACHANG BUBUK  

YB. LEE KHAI LOON 

  
12.   Terangkan secara terperinci tentang implikasi penerokaan Hutan 

Ulu Muda serta lombongan nadir bumi (rare earth) yang bakal 

diusahakan oleh kerajaan negeri Kedah terhadap sumber air 

negeri Pulau Pinang? 

 
Apakah status terkini tentang cadangan untuk Sungai Perak Raw 

Water Transfer Scheme serta jangkaan bila cadangan ini dapat 

dilaksanakan? 

 

 
 

YB. PHEE BOON POH  

MENJAWAB BAGI PIHAK Y.A.B KETUA MENTERI 

  
12.   Sekiranya berlaku penerokaan di hutan Ulu Muda dan 

perlombongan Nadir Bumi perkara ini akan menjejaskan kawasan 

tadahan Ulu Muda yang secara langsung di mana ianya akan 

menjejaskan air larian permukaan serta air bawah tanah (dari segi 

kualiti dan kuantiti) yang akhirnya air ini akan mengalir ke Sungai 

Muda sebagai sumber air Negeri Pulau Pinang. Status terkini 

tentang cadangan untuk Sungai Perak Raw Water Transfer 

Scheme adalah di peringkat Kajian Pra Rekabentuk Kejuruteraan 

yang dilaksankan oleh pihak Bahagian Bekalan Air, Kementerian 

Alam Sekitar dan Air (BBA KASA). Kajian ini dijangka siap pada 

hujung tahun 2021 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 13 

  

SOALAN OLEH AHLI KAWASAN BATU UBAN  

YB. KUMARESAN A/L ARAMUGAM 

QQ  
13.   Nyatakan garis panduan bagi menyediakan Tapak Penjaja 

Sementara (TPS) dan adakah PBT berhasrat untuk memberi lesen 

sementara kepada penjaja tidak berlesan bagi memudahkan 

urusan perniagaan mereka. 

 

 
 

YB. JAGDEEP SINGH DEO A/L KARPAL SINGH  

MENJAWAB BAGI PIHAK Y.A.B KETUA MENTERI 

11  
13.   Buat masa ini, kedua-dua Pihak Berkuasa Tempatan (PBT) tidak 

mempunyai garis panduan yang khusus bagi penyediaan Tapak 

Penjaja Sementara. Walau bagaimanapun, Majlis Bandaraya 

Seberang Perai (MBSP) telah mewujudkan Tapak Penjaja 

Sementara di setiap KADUN dengan menggunapakai kriteria-

kriteria seperti berikut: 

i. Tapak hendaklah bersesuaian untuk aktiviti 

penjajaan/perniagaan kecil dan tidak menyebabkan isu 

kacau ganggu kepada orang awam dan lalulintas; 

ii. Terdapat penjaja tanpa kebenaran yang ramai di kawasan 

tersebut; dan 

iii. Penjaja tersebut telah lama menjalankan perniagaan di tapak 

tersebut sekurang-kuranya 5 tahun dan ke atas. 

Kedua-dua PBT tiada cadangan untuk memberi lesen sementara 

kepada peniaga tanpa lesen. Walau bagaimanapun, PBT telah 

melaksanakan beberapa inisiatif untuk membantu golongan 

peniaga seperti berikut: 

i. Menyediakan ruang untuk peniaga jalankan perniagaan 

seperti di kompleks/gerai PBT; 

ii. Meluluskan cadangan mengeluarkan lesen Trak Bergerak; 

iii. Pelaksanaan dan pengeluaran ‘Permit Sementara 

Perniagaan Dari Rumah (Business From Home); dan 

iv. Menggalakkan aktiviti perniagaan secara e-dagang melalui 

Jom Beli Online. 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 14 

  

SOALAN OLEH AHLI KAWASAN BATU UBAN  

YB. KUMARESAN A/L ARAMUGAM 

A 

14.   Apakah status terkini mengenai pembinaan slip road di Taman 

Century, Batu Uban. Dalam jawapan JKR Negeri di MJKTD 

Bil.6/2019 bertarikh 25 Jun 2019 pembinaan tersebut akan 

dilaksanakan menggunakan peruntukan Persekutuan.  

 
 

YB. ZAIRIL KHIR JOHARI  

MENJAWAB BAGI PIHAK Y.A.B KETUA MENTERI 

A 

14.   Pihak konsesi Jalan Persekutuan iaitu Syarikat THB Maintenance 

Sdn. Bhd. melalui Jabatan Kerja Raya (JKR) Daerah Timur Laut 

sedang dalam tindakan penyediaan dokumen permohonan 

peruntukan bagi pembinaan slip road di Taman Century, Batu 

Uban kepada Cawangan Senggara Fasiliti Jalan, JKR Ibu Pejabat. 

Walau bagaimanapun, JKR Daerah Timur Laut telah mengambil 

langkah awal pada Disember 2019 dengan memasang fasiliti 

redaan trafik iaitu Jalur Rentas Kuning (Yellow Tranverse Bars) 

dan Lampu Amaran Berkelip (Flashing Amber Light) untuk 

mengurangkan kelajuan kenderaan di lokasi tersebut.  

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 15 

  

SOALAN OLEH AHLI KAWASAN BATU UBAN  

YB. KUMARESAN A/L ARAMUGAM 

A 

15.   Perkhidmatan internet di Kadun Batu Uban kurang memuaskan, 

masih ada kawasan yang tidak mempunyai perkhidmatan Unifi. 

Apakah cadangan untuk menaiktaraf kabel atau infrastruktur 

komunikasi di kawasan yang dilaporkan perkhidmatan internet 

yang tidak stabil seperti di Taman Pekaka, Sg Dua, Minden 

Heights, Taman Brown, Bukit Gambir, Batu Uban dan Bukit 

Jambul? 

 

 
 

YB. ZAIRIL KHIR JOHARI  

MENJAWAB BAGI PIHAK Y.A.B KETUA MENTERI 

A 

15.   Bagi menambah baik jaringan liputan jalur lebar tetap di seluruh 

Negeri Pulau Pinang, Kerajaan Negeri melalui 

pelaksanaan Penang Connectivity Master Plan (PCMP) telah 

menyusun beberapa inisiatif strategik dalam memastikan 100% 

ketersediaan kelajuan Gigabit di Ibu Negeri dan kawasan berimpak 

tinggi di Pulau Pinang termasuk KADUN Batu Uban menjelang 

tahun 2023 seperti berikut:  

(i) Menaik taraf struktur sedia ada dan menambah bilangan 

struktur telekomunikasi baharu bagi menampung keperluan 

yang semakin meningkat; 

(ii) Melaksanakan projek Micro Cell dengan menggunakan 

Perabot Jalan milik Pihak Berkuasa Tempatan; 

(iii) Melaksanakan Allo Nationwide Fiberisation Plan (ANFP) 

dengan kaedah pemasangan fiber menggunakan tiang 

elektrik TNB yang merangkumi kawasan-kawasan pinggir 

bandar; 

(iv) Menaik taraf kabel copper milik TM di Pulau Pinang kepada 

gentian fiber optik; 

(v) Memperkenalkan kaedah fiberisasi baharu seperti Clip On 

Solution; dan 

(vi) Mewajibkan semua projek perumahan baharu dilengkapi 

dengan infrastruktur gentian optik dan perlu memastikan 

ketersediaan servis/perkhidmatan sebelum Certificate of 

Completion and Compliance (CCC) dikeluarkan melalui 

Undang-undang Kecil Bangunan Seragam (UKBS) 

Senarai perancangan penaiktarafan fiber gentian optik Unifi oleh 

pihak Telekom Malaysia (TM) di kawasan Dewan Undangan 

Negeri (DUN) Batu Uban adalah seperti di Lampiran A.  

LAMPIRAN A 

PERANCANGAN PENAIKTARAFAN FIBER GENTIAN OPTIK UNIFI 

OLEH PIHAK TELEKOM MALAYSIA (TM) DI KAWASAN DEWAN 

UNDANGAN NEGERI (DUN) BATU UBAN 

BIL. KAWASAN LOKASI PERANCANGAN 

1 Batu Uban Apartment Sri Saujana 2022/Q1 

2 N Park Condo (3blok) 2022/Q1 - Q4 

3 Century Park 2021/Q4 

4 Blok 1 Jln Batu Uban 2021/Q3 - Q4 

5 Sunny Ville 2021/Q3 

6 Sunny Point Complex 2022/Q1 

7 The View Condominium 2021/Q4 

8 Apartment Polis Merin 2022/Q1 

9 E-Park(3blok) 2021/Q3 

10 E Park Blok 2a Jalan Batu Uban 2022/Q1 

11 Century Park 2022/Q1 

12 Jalan Batu Uban 2021/Q4 

13 E-Park Condo 2021/Q4 

14 Jalan Batu Uban 2022/Q1 

15 Blok Universiti 2021/Q3 

16 Taman Century 2022/Q1 

17 Bukit Gambir Blok 46 Jln Bukit Gambir 2021/Q3 

18 The Palazzia 2021/Q4 

19 Halaman Bukit Gambir 2021/Q2 

20 Tmn Jade View 2022/Q1 

21 Universiti Place Jln Sg Dua 2022/Q1 

22 Taman Jade View 2021/Q4 

23 Vista Gambir 2021/Q4 

24 Changkat Bukit Gambir 2021/Q2 

25 Bukit Jambul Persiaran Bukit Jambul 2022/Q1 

26 Blok F Tmn Bukit Jambul 2022/Q1 

27 Blok J, Tmn Bukit Jambul 2022/Q2 

28 Relau Indah Cond 2021/Q4 

29 Lebuh Nipah 2021/Q4 

30 Bukit Jambul Indah 2021/Q3 

31 Sri Bukit Jambul 2022/Q2 

32 Bukit Jambul Indah  2021/Q2 

33 Blok 6,8,10 & 12, Jln Tun Dr 
Awang 2022/Q1 

34 Blok A/D Tmn Bukit Jambul 2022/Q1 

35 Blok H Tmn Bukit Jambul 2022/Q1 

36 Blok 31 Tkt Bukit Jambul 1 2021/Q3 

37 Taman Bukit Jambul 2022/Q1 

38 Golfview Apartmen 2022/Q2 

BIL. KAWASAN LOKASI PERANCANGAN 

39 Blok 3A Kompleks Bukit 

Jambul 2022/Q2 

40 Blok 6 Desa Bukit Jambul & 
Blok 11 Desa Golf 2021/Q4 

41 Blok 3 Hillcrest Residence 2021/Q3 

42 Blok 31 Lake Side Apartment 2022/Q1 

43 Blok 36 Sri Bukit Jambul 2021/Q2 

44 Blok G Jln Bukit Gambir 2022/Q1 

45 Alpine Tower 2022/Q1 

46 Park View Tower 2021/Q4 

47 Desa Bukit Jambul Cond 2022/Q2 

48 Tmn Bukit Jambul Jln Bkt 
Gambir 2022/Q1 

49 Minden Height Jalan 1 Changkat Minden 2021/Q2 

50 Simpang Cangkat Minden 2021/Q2 

51 Sungai Dua Jalan Sungai Dua 2021/Q2 

52 Jalan Pekaka 1 Taman Sppk 2021/Q2 

53 Desa Universiti 2021/Q2 

54 Lintang Merak Taman Merak 2021/Q2 

55 Taman Brown Jalan Hilir Pemancar 2021/Q2 

56 Lengkok Sungai Gelugor  2021/Q4 

57 Taman Pekaka Taman Pekaka (4blok) 2021/Q3 

58 Kompleks Pekaka 2022/Q1 

59 Blok 33 Jalan Pekaka Satu 2022/Q2 

60 Taman Pekaka 2021/Q3 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 16 

  

SOALAN OLEH AHLI KAWASAN BATU UBAN  

YB. KUMARESAN A/L ARAMUGAM 

AA 

16.   Projek Tabung Penyelenggran 80/20 Kerajaan Negeri masih 

banyak projek yang belum dilaksanakan walaupun sudah 

mendapat kelulusan.  

 

Lif:  

Flat Tmn Batu Uban 2, Kota Nibong,  

Tmn Utara, 

Gambir Heights,  

Sunny Ville,  

Taman Bukit Jambul Blok D,F,G , 

Sri Bukit Jambul.  

 

Tangki air: 

Taman Jubilee fasa 2, 

Taman Bukit Jambul. 

YB. JAGDEEP SINGH DEO A/L KARPAL SINGH  

MENJAWAB BAGI PIHAK Y.A.B KETUA MENTERI 

FDSF 

16.   Kerajaan Negeri yang amat prihatin di bawah Pentadbiran 

Kerajaan yang Cekap, Akauntabiliti dan Telus telah 

membelanjakan sebanyak RM266,918,796.36 bagi 

penyelenggaraan di kesemua perumahan awam dan swasta 

seluruh negeri Pulau Pinang. Daripada jumlah berkenaan, 

sebahagian RM42,386,331.92 telah dibelanjakan di bawah Tabung 

Penyelenggaraan Maksima 80 Pulau Pinang (TPM80PP) 

merangkumi 268 permohonan melibatkan 450 kerja sejak tahun 

2008 melibatkan perumahan swasta berstrata yang layak. 

 
Sehingga Mac 2021, Lembaga Perumahan Negeri Pulau Pinang 

telah menerima hampir 100 permohonan di bawah TPM80PP yang 

melibatkan pembaikan dan penyelenggaraan kritikal di hampir 

seluruh daerah di negeri Pulau Pinang. Kos anggaran bagi 

melaksanakan kesemua permohonan adalah sebanyak RM25juta. 

Sebahagian permohonan TPM80PP melibatkan perolehan kerja 

teknikal seperti penggantian/pembaikan lif diserahkan kepada 

Jabatan Kerja Raya (JKR) selaku Jabatan Teknikal. Walau 

bagaimanapun, LPNPP memahami kekangan dan bebanan JKR 

yang mengawalselia pengurusan lif di seluruh negeri Pulau Pinang. 

Sehubungan dengan itu, kesemua 28 permohonan 

penggantian/pembaikan lif di bawah TPM80PP telah dikembalikan 

kepada LPNPP bagi tindakan perolehan. Pada masa ini, urusan 

perolehan sejumlah sembilan (9) daripada 28 permohonan lif 

berkenaan telah disempurnakan sehingga ke peringkat kelulusan. 

Permohonan akan diproses mengikut senarai kekananan 

berdasarkan tarikh terimaan permohonan lengkap dan dijangka 

akan dapat diselesaikan dalam tempoh 12 bulan.   

 
Untuk makluman Yang Berhormat, bagi sembilan (9) permohonan 

lif/tangki air yang diutarakan oleh YB, tujuh (7) sedang dalam 

proses perolehan, manakala baki sebanyak dua (2) permohonan 

telah diluluskan. Perincian kelulusan adalah seperti di Lampiran 

A. 

LAMPIRAN A 

KELULUSAN PERMOHONAN DI BAWAH KADUN BATU UBAN SEHINGGA MAC 

2021 

 

BIL. BADAN PENGURUSAN 
BERSAMA/ PERBADANAN 

PENGURUSAN 

TAJUK KERJA HARGA 
KONTRAK 

1 Perbadanan Pengurusan 
Taman Batu Uban, 7-G-4 

Taman Batu Uban, Block 7, 
Lintang Pantai Jerjak, 11700 

Pulau Pinang 

Kerja-Kerja Menaiktaraf 
Dua (2) unit Lif di Taman 
Batu Uban Blok 7 Lintang 

Pantai Jerejak 

RM158,400.000 

2 Perbadanan Pengurusan 
Sunny Ville, No 1, Jalan Batu 
Uban, 11700 Gelugor Pulau 

Pinang 

Kerja-Kerja Pembaikan 4 
Unit Lif di Sunny Ville 

Apartment 

RM627,000.00 

JUMLAH RM785,400.00 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 17 

  

SOALAN OLEH AHLI KAWASAN BATU UBAN  

YB. KUMARESAN A/L ARAMUGAM 

  
17.   Adakah Perbadanan Stadium & Kawasan Lapang Pulau Pinang 

akan melaksanakan kerja-kerja menaiktaraf padang awam Taman 

Bukit Jambul, Minden Heights, dan Taman Pekaka untuk tahun 

2021? 

 

 
 

YB. SOON LIP CHEE  

MENJAWAB BAGI PIHAK Y.A.B KETUA MENTERI 

  
17.   Buat masa ini, Perbadanan Stadium dan Kawasan Lapang Pulau 

Pinang (PDSKLPP) tidak akan melaksanakan kerja-kerja 

menaiktaraf padang awam Taman Bukit Jambul, Minden Heights 

dan Taman Pekaka untuk tahun 2021. 

Padang-padang awam ini masih di bawah penyelenggaraan Majlis 

Bandaraya Pulau Pinang (MBPP). 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 

PERKARA : 18 

  

SOALAN OLEH AHLI KAWASAN BATU UBAN  

YB. KUMARESAN A/L ARAMUGAM 

AAA 

18.   Apakah status terkini permohonan pili Bomba bagi Lorong Sg Dua 

dan Taman Desa Baru yang sudah tertangguh sekian lama. 

Sekiranya Adun berhasrat melaksanakan projek tersebut dengan 

menggunakan peruntukan Kadun, apakah prosedurnya? . 

 

 

 
 

YB. JAGDEEP SINGH DEO A/L KARPAL SINGH  

MENJAWAB BAGI PIHAK Y.A.B KETUA MENTERI 

AAA 

18.   Berdasarkan semakan yang telah dilakukan oleh pihak Jabatan 

Bomba dan Penyelamat Malaysia (JBPM) Negeri Pulau Pinang, 

permohonan pili bomba bagi Lorong Sg. Dua telah dikemukakan 

kepada Balai JBPM Zon 1 (Daerah Timur Laut) dalam Mesyuarat 

Tindakan Daerah. JBPM telah memberi maklumbalas dalam 

mesyuarat tersebut bahawa kelulusan permohonan adalah 

bergantung kepada pihak Ibu Pejabat JBPM Negeri Pulau Pinang 

manakala bagi Taman Desa Baru pula, tiada sebarang 

permohonan diterima oleh pihak JBPM. 

 
JBPM Pulau Pinang memohon peruntukan untuk pemasangan pili 

bomba baharu setiap tahun. Walau bagaimanapun, kelulusan 

permohonan tersebut bergantung kepada pihak Ibu Pejabat JBPM. 

JBPM tiada halangan jika pihak Ahli Dewan Undangan Negeri 

(ADUN) berhasrat melaksanakan projek pemasangan pili bomba 

baharu dengan menggunakan peruntukan ADUN. Pihak ADUN 

boleh mengemukakan permohonan pemasangan pili bomba 

baharu melalui surat permohonan dan makluman kepada JBPM 

dan Perbadanan Bekalan Air Pulau Pinang (PBAPP). JBPM 

bersama-sama PBAPP akan mengadakan lawatan tapak ke lokasi 

tersebut dan permohonan akan diluluskan sekiranya bersesuaian. 

JBPM juga bersedia memberi kerjasama dalam penyediaan 

spesifikasi dan menetapkan kelayakan kepada kontraktor yang 

melakukan kerja-kerja pemasangan pili dengan mempunyai 

kelayakan Sijil SPAN C4 termasuk membuat pemeriksaan selepas 

pemasangan pili bomba baharu siap. 

SESI LIBAT URUS AHLI MAJLIS MESYUARAT KERAJAAN 

NEGERI (EXCO) BERSAMA AHLI DEWAN UNDANGAN NEGERI 

(ADUN) PULAU PINANG 2021 
 

PERKARA : 19 

  

SOALAN OLEH AHLI KAWASAN BATU UBAN  

YB. KUMARESAN A/L ARAMUGAM 

A  
19.   Penutupan Hotel di Pulau Pinang ekoran kesan daripada pandemik 

Covid-19. Nyatakan jumlah pekerja yang kehilangan pekerjaan. 

 
(i) Apakah bantuan atau sokongan yang diberikan kepada 

pekerja yang kehilangan pekerjaan? 

 
(ii) Apakah bantuan yang disediakan oleh Kerajaan Negeri untuk 

membantu industri perhotelan? 

 
(iii) Apakah langkah-langkah strategik untuk membantu industri 

pelancongan? 

 
 

YB. YEOH SOON HIN  

MENJAWAB BAGI PIHAK Y.A.B KETUA MENTERI 

A  
19.   1) Penutupan hotel di Pulau Pinang ekoran kesan daripada 

pandemic Covid-19. Nyatakan jumlah pekerja yang kehilangan 

pekerjaan. 

Menurut sumber data daripada Kementerian Sumber Manusia, 

jumlah ‘loss of employment’ (LOE) di Negeri Pulau Pinang pada 

tahun 2020 adalah sebanyak sembilan ratus empat puluh enam 

(946) dan bagi tahun 2021 sehingga kini adalah seratus tiga puluh 

empat (134) orang. Jumlah tersebut mewakili industri 

accommodation, food and beverages (F&B) dan tiada data yang 

terperinci bagi mewakili sektor perhotelan di seluruh Negeri Pulau 

Pinang.  

2) Apakah bantuan atau sokongan yang diberikan kepada 

pekerja yang kehilangan pekerjaan? 

Kerajaan Negeri Pulau Pinang menerusi Pusat Bantuan Kerjaya 

dan Bakat Pulau Pinang (Penang Career Assistance and Talent 

(CAT) Centre) telah melaksanakan inisiatif-inisiatif untuk 

membantu rakyat Pulau Pinang yang kehilangan kerja 

disebabkan oleh pandemik Covid-19 seperti berikut: 

i. Menjalani pemadanan kerja secara berkumpulan (group job 

matching) untuk membantu pencari kerja dengan 

menjalankan pemadanan jawatan bersesuaian apabila 

menerima permintaan daripada pihak majikan/syarikat. 

Pusat CAT akan mendapatkan maklumat tentang jenis 

pekerjaan untuk syarikat yang mengalami penutupan. 

Susulan itu, Pusat CAT akan menjalani prosedur pemadanan 

kerja secara berkumpulan dengan syarikat yang perluaskan 

operasi;  

ii. Laman sesawang Pusat CAT menjadi satu titik tumpuan 

kepada majikan dan juga pencari kerja. Melalui perkhidmatan 

percuma laman sesawang Pusat CAT ini, pihak majikan 

dapat mempromosi peluang pekerjaan yang ditawarkan 

manakala pencari kerja juga dapat memohon pekerjaan yang 

ditawarkan menerusi laman sesawang tersebut; 

iii. Jangkauan kepada agensi-agensi pekerjaan lain secara 

proaktif bagi memahami peluang-peluang pekerjaan yang 

aktif untuk dipanjangkan kepada pencari kerja melalui laman 

sesawang serta Facebook Pusat CAT; 

iv. Bekerjasama dengan Pertubuhan Keselamatan Sosial 

(PERKESO) dalam membantu pencari kerja melalui 

program-program seperti latihan, kaunseling, insentif 

kewangan dan lain-lain; dan 

v. Bekerjasama dengan agensi-agensi lain untuk 

mempromosikan maklumat tentang peluang pekerjaan yang 

tersedia seperti dengan Pihak Berkuasa Pelaksanaan 

Koridor Utara (NCIA) bagi program JomKerja dan JomNiaga 

di bawah Pelan Jana Semula Ekonomi Negara (PENJANA) 

dan TalentCorp untuk program Career Comeback. 

Selain itu, Kerajaan Negeri turut bekerjasama dengan agensi-

agensi lain melalui InvestPenang untuk meneruskan usaha 

mempromosi dan menarik pelaburan, sama ada pelabur baharu 

ataupun penambahan pelaburan daripada pelabur sedia ada, di 

samping membantu pembangunan Industri Kecil dan Sederhana 

(IKS) tempatan. Usaha ini akan mewujudkan lebih banyak 

